CONGREGATIO GENERALIS CXXXIX
30 septembris 1965

Exc.mus P. D. PericLEs FeLIcI, arch, tit, Samosatensis, §s. Con-
cilii secretarius generalis |ante Missae celebrationem]: Patres venera-
biles, durante Missae sacrificio, velitis orare pro victimis explosionis
vulcani in Insulis Philippinis, pro mortuis qui in pace requiescunt, pro
vivis qui calamitate affecti sunt.

Secretarius generalis [ post Missam]:

Moderabitur congregationem generalem 139 em.mus ac rev.mus D.
card. Leo Toseph Suenens, arch. Mechliniensis-Bruxellensis.

In hac congregatione, Patres venerabiles, vobis distribuetur relatio
super schema decreti de accommodata renovatione vitae religiosae, circa
cutus modos fiet suffragatio postquam exactae fuerint suffragationes circa
modos schematis de pastorali episcoporum munere, nempe proxima heb-
domada, scil. a feria IV proximae hebdomadae ac deinceps.

Distribuetur etiam fasciculus continens schema declarationis de Ec-
clesiae habitudine ad religiones non-christianas.

Hodie prosequetur disceptatio circa partem II schematis de Ecclesia
in mundo buius temporis.

Et pariter prosequetur suffragatio circa modos schematis de pastorali
episcoporum munere. Supponentur suffragationi modi respicientes cap. IT
et, si tempus erit, etiam quaesitum respiciens cap. IT1. Antea, fiet relatio
circa cap. II; quam relationem, potestis videre in libello continenti
modos.

Porro quoad partem II schematis de Ecclesia in mundo huius tem-
poris loqui postulaverunt em.mi ac rev.mi DD. cardd. Carolus Journet;
Toannes Heenan, arch. Vestmonasteriensis (Westminster) in Anglia;
Agnellus Rossi, arch. S. Pauli in Brasilia; Villelmus Conway, arch. Arma-
chanus (Armagh) in Hibernia; Michaél Browne; exc.mi ac rev.mi DD,
Hadrianus Djajasepoetra, arch. Djakartanus in Indonesia; Franciscus
Tomdsek, ep. Admin. Apost. Pragensis in Cecoslovachia; Franciscus M.
Da Silva, arch. Bracharensis (Braga) in Lusitania; Remigius De Roo,
ep. Victoriensis in Canada; Toseph Urtasun, arch. Avenionensis in
Gallia; Ioseph Reuss, ep. aux. Moguntinus in Germania; Herbertus
Bednorz, ep. coad. Katovicensis in Polonia; Franciscus von Streng, ep.
Basileensis et Luganensis in Helvetia; Ignatius de Orbegozo, prael. null.

Yauyosen in Peru; Antonius Hacault, ep. aux. S. Bonifacii in Canada;
Toseph Cuenco, arch. Iarensis in Insulis Philippinis; Paschalis Venezia,
ep. Arianensis in Ttalia; Paulus Schmitt, ep. Metensis in Gallia (Metz);
Aemilianus Cekada, ep. Scopiensis (Skoplje} in Iugoslavia; Eugenius
Beitia, ep. tit. Verronensis in Hispania; Franciscus Franié, ep. Spalatensis
(Split) in Tugoslavia.

Exc.mus P. D. NARCISSUS JUBANY ARNAU

Episcopus Gerundensis

RELATIO GENERALIS
DE EXPENSIONE MODORUM CAPUT 1] SCHEMATIS DECRETI
DE PASTORALI EPISCOPORUM MUNERE IN ECCLESIA RESPICIENTIUM

[cf. vol. IV, pars II, pag. 556-5611*

Moderator: Gratias agimus relatori et cum eo omnibus membris
commissionis pro labore confecto. Et nunc audiatur secretarius generalis,
qui legit textum votandum.

Secretarius generalis: Videatis pag. 97. Haec est suffragatio 335.
Quaeritur: « An placeat ut textus n. 16 ita immutetur ut legatur ... »
[cf. vol. IV, pars II, pag. 592]. Placet an non placet?

PATRUM ORATIONES

(De Ecclesia in mundo buius temporis, pars I1I)

1
Em.mus P. D. CAROLUS carp. JOURNET

Venerabiles Patres,

Doctrina Ecclesiae catholicae de indissolubilitate matrimonii sacra-
mentalis est ipsamet doctrina Domini Tesu nobis revelata, et ab ipsa Ec-
clesia semper servata et annuntiata.

* In oratione addidit: Videte nunc, venerabiles Patres, folium adnexum, in
ultima pagina. Clarum est in integro textu paragraphi quartae n. 35, in pag. 56, in
linn. 17-34 sub nomine « Religiosorum » comprehendi simul « Religiosos exemptos
et non exemptos », prout iam dicitur in initio ipsius paragraphi 4). Commissio tamen
opportunum censet ita repetere et expresse affirmare ne in posterum de hoc textu
minus rectae interpretationes vel inutiles controversiae oriantur.

Etenim apud Marcum 10," legimus quod cum Pharisaei interrogarent
Tesum: « si licet viro uxorem dimittere », respondit eis: « Quod ergo
Deus coniunxit, homo non separet », Et addidit: « Quicumque dimi-
serit uxorem suam, et aliam duxerit, adulterium committit super eam.
Et si uxor dimiserit vitum suum, et alii nupserit, moechatur ».

Ipse apostolus Paulus expressis verbis idem docet, nomine non qui-
dem proprio sed ipso nomine Domini (I Cor., 7 ..%): « Iis autem, qui
matrimonio iuncti sunt, praecipio #on ego sed Dominus, uxorem a viro
non discedere; quod si discesserit, manere innuptam, aut viro suo re-
conciliari. Et vir uxorem non dimittat ».

Ex his claris testimoniis, manifestatur non aliam esse doctrinam
apud Matthaeum, cap. 5 ef 19 °, ubi legitur clausula: « quicumque dimi-
serit uxorem suam wuisi ob fornicationem, et aliam duxerit, moecha-
tur » ...". Haec clausula potest quidem afferri ad affirmandum quod se-
paratio, ut dicit Paulus, fit licita in casu adulterii; non autem ad conclu-
dendum quod novae nuptiae fiant licitae.

Aliquae vero Ecclesiae in Oriente admiserunt divortium in casu
adulterii, atque permiserunt coniugi innocenti contrahete novum matri-
monium. Sed hoc evenit, datis relationibus inter Statum et Ecclesiam
illo tempore vigentibus, sub influxu legis civilis decernentis legitimitatem
divortii et novarum nuptiarum hoc in casu. Etenim « novella Tustiniani »
de diversis causis divortii, introducta est in Codicem Ecclesiae Orien-
talis, sic dictum « nomocanon » ...

Ad iustificandam hanc praxim, illae Otientales Ecclesiae allegaverunt
clausulam Matthaei de divortio in casu adulterii.

Cum autem istae Fcclesiae admittant alias causas divortii praeter
illam supra adductam, apparet quod secutae sunt in hac re modum agendi
potius humanum quam evangelicum.

Quidquid sit de usu harum Eeclesiarum, docttina ipsa genuina Evan-
gelii de indissolubilitate matrimonii sacramentalis semper viguit in Ec-
clesia catholica. Ad hanc Ecclesiam non pertinet mutare quae sunt iuris
divini.

Ecclesia tamen, cuius non est praecepto Christi non oboedire, respi-
cit cum immensa Dei misericordia situationes infortunatas illas, quae ad
vitam hetoicam vocant et quae inde solis oculis humanis, non autem
coram Deo, sine exitu remanent. Dixi.

In textu scripto tradito: ' Mc. 10, 2ss. 7 10-11. 35 32 et
19, 9. * of. G. Dom JacQues Dupont, Mariage et divorce dans I'Evangile,
Mt 19, 3-12 et paralléles, Abbaye de Saint-André, Desclée de Brouwer 1959.
¥ J. Martin Juclik, Theologia dogmatica christianorum orientalium, Paris 1930,

t. ITII, p. 459. - Jean DauviLLier et CarrLo DE CLERCQ, Le muariage en droit
canonique oriental, Paris, Recueil Siney, 1936, pp. 84 ss.

Secretarius generalis: Proponitur suffragatio 336. Videatis pag 97:
« An placeat ut textus n. 17 ita immutetur ut legatur ... » [cf. vol. IV,
pars II, pag. 593]. Placet an non placet?

2

Em.mus P. D. IOANNES CARMELUS carp. HEENAN
Archiepiscopus Vestmonasteriensis

Venerabiles Fratres,

Incipere vellem rogando ut quando hoc documentum in forma finali
approbatum fuerit, versiones in linguis vulgaribus summa arte et ele-
gantia exarentur. Inter omnes, versio latina minimi est momenti. Mun-
dum enim modernum hoc in documento alloquimur. Mirum iudicari
possit usurpare nomen « Constitutionem conciliarem » tractando de
rebus natura sua caducis seu ephemeralibus. Si schema nostrum reapse
temporibus nostris aptum dici debet, eo ipso vix idoneum et opportu-
num evasurum est pro hominibus v. g. saeculi proximi. Forsan melius
esset si schema nostrum ut simplex nuntius in Iucem esset editus. Quid-
quid de versione latina est dicendum, certum est quod ab hominibus ubi-
que terrarum versiones in linguis vulgaribus avide et siudiose legentur.
Latinitas nostri documenti acerbe a nonnullis Patribus iam est damnata.
Dicere compellor versionem anglicam vix esse meliorem cum claritate
saepissime careat. Tempore opportuno viris doctis in idiomate et gram-
matica anglica textus integer tradetur.

Transeamus nunc ad nostri schematis substantiam.

1. Faveatis, Patres, pag. 60, linn. 30 ss. respicere. Proponere vellem
insertionem clausulae de laudanda filiorum adoptione.

Agitur hoc in loco « de prole tam optata quae deficit ». Pueri vel
illegitimi vel genitoribus orbati saepe saepius illius pretiosissimae hete-
ditatis pueritiae, quae est vita domestica et familiaris, deprivantur. Ve-
rum est in nationibus ubi floret Iibertas religiosa bonas inveniri sorores
quae huiusmodi infantes infelices brachiis apertis caritate christiana acci-
piant. Attamen orphanotrophia etiam ampla et splendida nullo modo
domus et foci proptii vicem supplent.

Quamobrem in nostro schemate ardenter exhortandi sint coniuges
steriles ut liberos adoptent, praesertim eos qui debiles sint vel deformati
vel stirpis sint mixtae vel alio modo minus desiderati. Hoc esset opus

christianis omnino dignum, cum quidem nobis omnibus per adoptionem
locum in Dei familia Christus procuraverit.

2, Adnexa utpote discussioni non aperta anno elapso sunt deplorata.
Optime fecit commissio nostra transferendo essentialia de adnexis in
ipsum schema. Adnexis autem sublatis, aliud quid minus conveniens
eorum loco apparuit, i. e. notulae in relationibus sine quibus textus ipse
vix intelligi poterit,

In nn. 62 ss. fere nihil ad solvenda coniugum problemata invenimus.
Diflicultates quippe delineantur, necessitas orationis et Dei gratize no-
tatur. De controversia autem quae hodie coniugum animos maxime per-
turbat, 1. e. de honestate actuum quibus conceptione praeclusa intime
uniuntur, altum servatur silentium. Ratio huius silentii omnino valida
videtur. Nec commissio nostra nec Ecclesia propter hoc silentium est
reprehendenda. Dum enim principia moralia fixa et certa manent, consi-
lium a medicis, physiologistis et aliis peritis adhuc exspectatur, Volun-
tate Summi Poniificis materia haec a disceptatione publica priore ses-
sione prudenter est sublata. Nunc autem serio quaerendum est num me-
lius esset nihil dicere de matrimonio in hoc documento si ita loqui debe-
mus ut supremum, ut ita dicam, problema evitetur. Si sic agimus, nonne
periculum oritur ne fideles fraudari se sentire possint, et acatholici aliqui
cavillaturi sint dicendo: « Ecclesia catholica quae in re tum morali tum
doctrinali infallibilem se esse reputat judicium hac in re proponere
prorsus nescit ».

Mea humillima sententia, melius esset hoc caput omittere, donec
Summus Pontifex, auditis in re scientificis peritis et theologis, contro-
versiam dirimere paratus sit. Alioquin consilium clarum et desideratissi-
mum fidelibus dare non valemus. Textus noster sic coniuges alloquitur
et cito ipsissima verba: « Revelatione illuminati et dociles erga Magiste-
rium sedulo scrutabuntur Dei de vita coniugali ordinanda voluntatem,
quae per Fiusdem donorum naturam et harmoniam manifestatur ». Opti-
me dictum! Attamen hortatio magis quam gubernatio esse videtur.

Laudanda omnino sunt tentamina commissionis, hac in re difficil-
lima, ut praebeant utilem et practicam moderationem. Dicunt pag. 102:
« Principia tantum generalia proponuntur ne Concilium abeat in casuisti-
cam et ut res Pontificiae Commissioni commissa integre servetur ». Ita
circumscriptum documentum nostrum non potuit esse nisi mancum.
Licet tamen ad principia generaliora se restringere documentum declaret,
de facto de particularibus tractandis non abstinet. De abortu et infanti-
cidio verbum facit. De sterilizatione tamen quae, ut omnes pastores bene
sciunt, longe matus est problema, protsus silet,

Hoc tantummodo ut exemplum lacunae nostro in documento offero.

Humiliter repeto sententiam meam: bonum esset hoc capitulum de ma-
trimonio omittere usque dum absque ambiguitate Magisterium Ecclesiae
audiri poterit. Dixi.

Secretarius gemeralis: Proponitur suffragatio 337. Pag. 98: « An
placeat ut textus n. 27 ita immutetur ut legatur ... » [cf. vol. IV, pars 11,
pag. 5931, Placet an non placet?

3

Em.mus P. D. AGNELLUS carp. ROSSI
Archiepiscopus S. Pauli in Brasilia

Venerabiles Patres,

Vobis, nomine septuaginta episcoporum brasiliensium verbum fa-
cientes, dicemus caput « De dignitate matrimonii et familiae fovenda »
nobis, in genere, placere, nam conatus commissionis conciliaris tot et
tam contradictorias opiniones Patrum componendi felicem habuisse exi-
tum agnovimus,

Fortasse, brevitatis causa, multa paucis verbis contrahuntur, quae
ampliori sermone tractare oporteret. Illa etiam saepe commemorata clas-
sicae latinitatis praeoccupatione textum etiam non imperitis in re theolo-
gica difficilem, et omnibus hominibus ad quos dirigitur constitutio minus
gratae lectionis reddit.

Quoad particularia, non pauca scripto secretariatui mittemus. Quae-
dam tantum ut exemplum afferentes, loquemur de meliori et exactiori
expositione signorum temporum, quod in n. 60 habetur; de perfectiori
determinatione rationis formalis naturae omnino singularis contractus
matrimonialis, qua fit ut non a solo humano atbitrio ipse pendeat in
essendo, de quibus in n. 61 agitur; de gratia sacramentali commemo-
randa in n. 62, etc.

Sed quae praecipue volumus vobis communicare, respiciunt par. 64,
nempe de legitimis processibus prolis limitandae.

Circa hanc quaestionem, quae omnes nos summopere excruciat, sen-
tientes anxietatem omnium eorum qui curae nostrae pastorali commit-
tuntur, sincere fatemur, venerabiles Patres, nos non loqui potius ma-
luisse, si loqui nobis tamquam officium non imponeretur.

Scimus quaestionem competentis commissionis studiis concreditam
fuisse.

Insuper, certi omnino sumus Romanum Pontificem, gratia Spiritus
Sancti qui Eum assistit, illustratum, in momento opportuno verbum op-
portunum dicturum esse. Iam nunc, nos brasilienses episcopi toto corde

debitam adhaesionem, qua par est reverentia ac oboedientia, decisioni
ac doctrinae Summi Pontificis profitemur.

Attamen, nescimus utrum determinationes istae ad nos pervenientur
antequam terminum laboribus nostris imponamur. Quod quidem si non
acciderit, neque ullo modo conclusiones studiorum forsitan iam peractas
ut in plurium votis est nobis notas fieri potuerint, sincerius esset, ex no-
stra parte, aut omnino tacere, aut impossibilitatem alicuius responsi im-
mediati clare fateri, et consequenter studium conari adlaborandi orien-
tationes quasdam pastorales quae modum practicum agendi et sacer-
dotum et fidelium, hac in re, ostenderent. Nonne hoc magis prudens
vobis videtur, ne in periculo incidamus affirmandi ea quae, fortasse, cra-
stina contra dicentur?

Certe, haec est alternativa quae nobis relinquitur: aut tacere aut
sincere dubia nostra fateri. Nullatenus autem sufficerent declarationes
illae indeterminatae ac impraecisae quae nobis in textu quoad hanc quae-
stionem praebentur.

Faxit Deus ut iustam inveniamus formulationem quae limites illius
quod nobis permittitur non sese ultra progredientem, nec possit iudicari
ut imprudentia, nec nobis imputari ut omissio. Dixi. Gratias.

Aninadversiones additae:

1. Observatio generalis. Textus quamvis succinctus non omnes tangat quasstio-
nes forte tangendas, accipitur in genere. Dolendum est quod modus logquendi
tam difficilis et arduus videatur etiam in rebus theologicis non imperitis. Lauda-
tur conatus Commissionis quae viam mediam generatim seligendo, omnibus, qua-
tenus possibile, contradictoriis Patrum desideriis satisfaciendis curavit. Placuit
68 Patribus.

2. Ad pag. 46, linn. 28-31 usque ad pag. 47, linn. 1-7. Ita redigatur, ut
puncto {.) facto post vetbum « potuerunt » in lin. 31, sic continuetur; « Verum
est haec, in plurimis, ita genuinam Matrimonii faciem turbavisse, ut, erronee
quamvis sincere, censeant impossibile esse familiarem vitam ducere quae simul digna
sit et beata. In alils autem vera Matrimoni natura magis explenduit, siquidem
ipsi praesens tempus redimentes, aeterna a mutabilibus formis discernentes, bona
familise, tum propriae vitae testimonio, tum concordi actione, diligenter promo-
vent, et sic, interceptis difficultatibus, provident familiae necessitatibus et com-
modis, gquae novis temporibus conveniunt ». Ratio est: cum agatur de « signis tem-
porum » (vide p. 101 initio) non exhortative sed expositive immo et obiective res
exponenda videtur. Placuit 66 Patribus.

3. Ad pag. 47, lin. 8. Loco «ita actu humano quo » ... dicatur: « Ita actu
humano istius consensus, quo ». Ratio est: ambiguitatem vitare cum actu coniu-
gali. Placuit 68 Patribus.

4, Ad pag. 47, linn. 10-11. Loco « quod vinculum sacrum respectu boni pet-
sonarum non amplius a solo singulorum arbitrio pendet » dicatur: « quod vincu-
lum inde adeo sacrum fit ut respectu boni personarum non amplius e solo hu-

mano arbitrio pendet ». Ratio est: ) Rationem formalem statuere naturae omnino
specialis illius contractus matrimonialis, qua fit ut non a solo humano arbitrio
pendeat in essendo;

%) Indissolubilitatem firmare etiam respectu communitatis, vel mutui con-
ingum consensus. Placuit 70 Patribus.

5. Ad pag. 47, lin. 34. Omittantur verba: « qui etiam virgines colit ». Ratio
est: verba illa non sunt ad rem et difficiliorem reddunt textum. Placuit 58 Patribus.

6. Ad pag. 48, lin. 3. Addatur: « quin renuntient auspicabili promotioni
cultus civilis mulieris ». Ratio: cf. quae de promotione mulietis dicuntur in pag. 10,
lin. 2. Placuit 64 Patribus,

7. Ad pag. 48, lin. 4. Loco: « ad sanctificationem parentum », dicatur: « ad
mutuam sanctificationem ». Ratio obwia wvidetur. Placuit 56 Patribus,

8. Ad pag. 48, linn. 26-27. Loco: « Hunc amotem Dominus, supremo gratiae
dono, quo christifideles filii Dei vocantur, ornare et elevare dignatus est » dica-
tur: « Hunc amorem Dotninus specialis gratiae dono, quo sponsi sanctificantur,
et adiuvantur, ornare et elevare dignatus est ». Rafio est: mentio facienda est non
modo de Gratia Sanctificante, omnibus Sacramentis communi, sed de Gratia Sa-
cramenti Matrimonii propria. Placuit 68 Patribus.

9, Ad pag. 48, linn. 35-37. Ubi dicitur: « uniuntur, honesti sunt et, modo
vere humano perpetrati, donationem mutuam significant et fovent » dicatur:
« uniuntur, modo vere humano perpetrati, honesti sunt ac digni, et donationem
mutuam significant et fovent ». Ratio obvia videtur. Placuit 60 Patribus.

10, Ad pag. 49, lin. 22, Ubi dicitur: « eosque ad vitam socialem » dicatur:
« eosque ad vitam familiarem, socialem... ». Ratio obvia videtur.. Placuit 68 Patribus.

[Subscripserunt etiam] José Vicente Tavora, Aloisio Lorscheider, José La-
martine Soares, Vicente de Araujo Matos, Jodo de Souza Lima, Antonio Batista
Fragoso, Othon Motta, Avelar Brandio Vilela, José Nicomedes Grossi, José de
Medeiros Delgado, José Maria Pires, José I¥Angelo Neto, José Medeiros Leite,
Ernesto de Paula, Jodo Batista Motta Albuquerque, Luiz Gonzaga Peluso, Afonso
Maria Ungarelli, Gabriel Paulino Bueno Couto, Helder Pessoa Camara, Candido
Padim, Jodic Hofflmann, Luiz Gonzaga da Cunha Marelim, Afonso Nihues, José
Costa Campos, Francisco Austregesilo Atayde, Walmor Battu Wichrowski, Diogo
Parodi, Benedito Zorzi, Fernando Gomes dos Santos, Castano Antonio Lima dos
Santos, José Gomes, Tomds Vaquero, Altivo Pacheco Ribeiro, José Fugenio Corréa,
Raimunde Castro Silva, Waldir Calheiros, José Bezerra Coutinho, David Picao,
Jorge Marcos de Oliveira, Wilson Laus Schmidt, José Thurler, Honorato Piazzera,
Expedito de Oliveira, Antonio Barbosa, Herminio Malzone Hugo, José Brandao
de Castro, Manoel Lisboa de Oliveira, Nivaldo Monte, Felipe Tiago Broers, Jero-
nimo Mazzaroito, Quirino Schmitz, Adriano Hipdlito, Walfrido Vieira, Acacio
Rodrigues Alves, Alonso Silveira, Geraldo Ferreira Reis, Luiz Victor Sartori,
Milton Correa Pereira, Augusto Carvalho, Frei Felicio Vasconcelos, José Terceiro
de Souza, Anselmo Pietrulla, Gregorio Warmeling, Fugenio de Araujo Sales, Bel-
chior da Silva Neto, Joao José da Mota e Albuquerque, Bernardo José Mieli,
Guido Casulo, Aniger Francisco Maria Melillo.

Secretarius generalis: Proponitur suffragatio 338. Pag. 98, n. 4:
« An placeat ut textus n. 28 ita immutetur ut legatur ... » [cf. vol. IV,
pars II, pag. 594]. Placet an non placet?

4

Em.mus P. D. VILLELMUS carp. CONWAY
Archiepiscopus Armachanus

Venerabiles Patres,

Cap. I huius partis IT substantialiter placet. Meo iudicio conspec-
tum pulchrum et divitem praebet doctrinae christianae de matrimonio
et familia, ordine et stylo menti hodiernae bene accommodatis. Quaedam,
tamen, ni fallor, addenda sunt.

1. Velim ut aliquid saltem dicatur de beneficiis ...! quae in civili-
zationem humanam invecta sunt per matrimonii christiani institutionem.
Matrimonio enim christiano pro magna parte debetur ut sexualitas hu-
mana nobilitata sit et, ut ita dicam, humanizata et ad fines personalisticos
et spirituales elevata; ut mulier, a quadam servitute liberata, consors
virl aequalis facta sit, juxta verba S. Pauli: « Viri diligite uxores ve-
stras sicut Christus dilexit Ecclesiam »; ut mater, denique, in societate
familiali nunc demum tamgquam regina in domo regnet.

Velim ut haec breviter saltem in schemate commemorentur.

2. Quamvis de indissolubilitate bene loquatur schema, velim ut in
pat. 60, lin. 19, divortium citetur simul ac polygamia: vix acquum enim
videtur polygamiam nominare, quae aliquibus communitatibus non-chri-
stianis magis peculiaris est, de divortio autem, quod matrimonio chri-
stiano aequaliter adversatur, hic silere.

Opportunum etiam mihi videtur ut hic vel alibi in hoc capite citentur
verba sollemnia Domini nostri Iesu Christi: « Quod Deus coniunxit homo
non separet »,

3. De matrimonii fecunditate. Omnes quidem conscii sumus pro-
blematum personalium gravium et quandoque agonizantium quae in
hac materia oriri possunt. Hoc tantum hic velim dicere quod, ut mihi
videtur, textus schematis non fideliter exprimit mentem commissionis
mixtae cuius cura nostrum schema exaratum fuit.

Mens huius commissionis mixtae declaratur pag. 101, lineis ultimis
ad calcem paginae, ubi dicitur quod subcommissiones et commissio ple-
naria mixta « clare sublineant media inhonesta prohibita esse ». Verba
hic spectata® inveniuntur pag. 49 linn. 39 ss. et sic sonant: « Sciunt
coniuges in familia condenda et ducenda, non ad arbitrium suum proce-
dere sibi licere, sed conscientia se regi debere quac lege Dei recte infor-
metur, necnon suum esse prolis numerum secundum Dei dona verique
amoris indicationem determinare ».

Meo submisso iudicio haec verba non clare sublineant media inho-
nesta prohibita esse, eo vel magis quod in contextu totius paragraphi,
ut videtur, non agitur de mediis, sed de iudicio quoad numerum prolis.

Ut intentio commissionis mixtae melius exprimatur, ergo, propono
ut post verbum « determinare », lin. 42, addantur saltem vetba « mediis
tamen eidem legi Dei consentaneis ».

Ante oculos habere debemus quod quidquid auctoritatem magiste-
rii ordinarii Ecclesiae deminuit — etiam per silentium vel ambiguita-
tem — repercussiones habet per totum ejusdem magisterii ambitum.

Per modum conclusionis denique, quasdam observationes generales
subiungere volo.

1. Nonnullae sectiones huius partis II, sicut etiam partis I, quadam
excessiva timiditate, quadam nota defensiva pervadi mihi videntur. E. g,
quoad relationes inter Ecclesiam et scientias humanas, historici etiam
non-christiani libenter agnoscunt quod culpae quast ex aequo inter cle-
ricos et scientistas permixtae fuerunt non nisi ex hoc orfundae quod
utraque pars, et clerici et scientistae, erant humani.

Vocem autem quam audimus hic et alibi in nostro schemate non-
nunquam sonat quasi vox alicuius oratoris qui nimia sollertia quaerit
quomodo auditoribus placeat. Mundus quidem exspectat ut Ecclesia ca-
tholica cum humilitate christiana loquatur sed sine ullo inferioritatis
sensu, Verborum Evangelii memoremur: « Admirabantur turbae super
doctrina eius: erat enim docens eos sicut potestatem habens ».

2 et ultimo. Consentimus omnes quod hoc schema pars magni mo-
menti est operis huius Concilit et quod initium aggreditur dialogi ma-
xime necessarii inter Ecclesiam et mundum contemporaneum. In hoc
sensu schema aliquid novum est tam in materia, tam in stylo, tam in
audientia. Insuper, mundus contemporaneus de quo agitur, in plena et
rapida transformatione prostat. His omnibus de causis nescio utrum
melius non esset schema nostrum novi etiam genetis titulo insigniri:
v. g. « Epistola Pastoralis a Concilio ad homines huius temporis », vel
etiam « Litterae synodales a Concilio ad Mundum ». Dixi, Gratias.

1

In textu scripto tradito: ' vere immensis, ? illata. 3 deest.

Animadversiones additae:

In Sectione 60, pag. 46, lin. 19, post « polygamia », addatur verbum « di-
vortio ». Ratio est quia vix aequum videtur polygamiam citare quae aliquibus re-
gionibus non-christianis magis peculiaris est, de divortio, quae in Occidente gras-
satur, silere.

In Sectione 62, pag. 48, lin. 37, post verbum « fovent » addatur nova alinea:
« Deus enim, matrimonium ab initio creationis instituens, dixit: Relinquet homo

patrem suum et matrem et adhaerebit uxori suae et erunt duc in carne una s
(Gen. 2, 24).

Tbidem, lin. 38, post verbum « fidelis » addatur nova alinea: « Christus enim
verba illa institutionis matrimonii originalis recolens, haec adiunxit: Itague iam
non sunt duo sed una caro. Quod ergo Deus coniunxit, homo non separet »
(Mt. 19, 5-6). « Haec vero duorum in una carne coniunctio fit per matrimonii chri-
stiani sacramentum symbolum guoddam unionis indefectibilis Christi cum Eccle-
sia sponsa sua qua eam ab omni macula et ruga servat immaculatam » (Eph. 5,
25-8). -
In Sectione 63, pag. 49, linn. 30-31, deleantur vetba: « non est merum pro-
creationis institutum » et substituantur verba: «in ipsorum coniugum bonum et
petfectionem etiam instituitur ». Ratio est quia verba citata suggerere possent
quod aliqui theologi aliquando docuerint matrimonium esse « merum procreationis
Institutum »; quod simpliciter non est verum. Insuper modus loquendi positivus
semper praeferendus esse videtur,

In Sectione 63, pag. 49, lin. 42, deleatur verbum « determinare » et ita revi-
deatur alinea: « necnon suum esse de prolis numero secundum Dei dona verique
amoris indicationem secum deliberare ». Ratio est quia non est in hominum
potestate de prolis conceptione, partu, sanitate strictim determinare neque in eis
quae vitam et motrtem tangunt divinae providentiae substituere.

Ibidem, pag. 49, lin. 42, post verbum « determinare », addantur verba:
« mediis tamen legi morali consentaneis, secundum magisterium Eeclesiae ». Ratio
est quia textus ut prostat non concordat cum intentione Sub-commissionis mixtae
pluries in Relationibus schemati adnexis expressa (vid. pag. 101, 105, 106);
v. g. pag. 105, ubi dicitur: « textus ... clare sublineat ... media inhonesta esse pro-
hibita, ut rogaverunt plures Patres ». Quod quidem textus ut iacet nullo modo
« clare sublineat ».

Secretarius gemeralis: Proponitur suffragatio 339. Pag. 99: « An
placeat ut textus n. 29 ita immutetur ut legatur... » [¢f. vol. IV, pars 11,
pag. 594]. Placet an non placet?

Reliquae suffragationes, Patres venerabiles, fient crastina.

5
Em.mus P. D. MICHAEL carp. BROWNE

Em.mi Praesides et Moderatores, Venerabiles Patres,

Loquendo de cap. I, de matrimonio scil., illud in multis laudo; tamen
peto ut mihi indulgeatur si quaedam suggerere audeam quibus adhuc
— ut puto — petfici possit.

Cum ..." perplexus maneo circa quaedam quae in hoc capite expo-
nuntur de loco amoris coniugalis,' modeste conor stricte theologice « si-
tuare », uti dicitur, locum eius, i. e. amoris,’ inter fines matrimonii,



68 ACTA CONC. VATICANI II — PERIODUS IV

Loquendo de finibus qui dicuntur « fines operis », ut communiter
dici solet, ordo est, #¢ saepe diximus *: finis primarius, i. e. ille qui essen-
tialiter determinat naturam obiecti foederis coniugalis, est proles gene-
randa et educanda; fines secundarii, seu essentiali adiuncti, sunt mutuum
adiutorium et remedium concupiscentiae.

Mutuum adiutorium quod a S. Thoma mutuum obsequium in do-
mestica conversatione quoque vocatur, integratur ex tribus, quae sunt
mutuus amor, mutuus honor, mutuum auxilium.

Amor de quo hic agitur est ille qui vocatur amor amicitiae, seu amor
absolute sincerus.’ Ille est amor, qui summopere inservit bono non solum
prolis, in quantum in efus virtute coniuges, viribus unitis bonum prolis
guaerunt et ° procurant, sed etiam et quam maxime, bono ipsorum coniu-
gum. Item confirmatur’ quoque in eis® ex amore eorum erga prolem.

Loquendo de finibus qui dicuntur « operantis »,” « fines operantis »,
dicendum est illos multiplices esse posse. Sed, attenta natura coniugii,
virtus humana, et maxime virtus christiana, et soliditas ipsius matri-
monii, urget ut amor, qui fere semper in eis primarius est et praedo-
minatur, sit amor sincerus seu amor amicitiae, qui ex natura sua tendit ..."
ad hoc ut amor boni delectabilis — licitus etiam in matrimonio sub
moderamine virtutis —, tendit quoque ad hoc ut amor boni delecta-
bilis "' seu amor concupiscentiae et amor boni utilis ... in matrimonio
semper * secundum medium virtutis moderentur et regulentur,

Inde, v. g. in par. 61, pag. 47, suggererem, in loco « foedere dilec-
tionis », ut dicatur « foedere coniugii » ob complexitatem loci amoris
in foedere matrimoniali. Notio « foedus comiugii » clara est, sed notio
foederis dilectionis non est tam clara 0b complexitatem rationis dilectio-
nis quae intrat in vitam matrimonialem.

Religua quae bic significavi in foliis meis, tradam secretaviatui®
Dixi. Gratias.

In textu scripto tradito: ' aliqualiter, ? amore coniugali. ? deest.
* deest. * deest. ¢ deest. ? Roboratur. § ipsis. ° deest.
" quoque. 1 deest. 2 vita matrimoniali. Byt in lin. 20

loco verborum « foedere dilectionis » dicatur « foedere coniugii », vel, si quis vel-
let, ut illa duo verba supprimantur.

Ibidem in lin. 27 suggererem ut vox « corporum » omittatur. Iam sufficienter
continetur sensus desideratus in voce operum.

Item, ibidem in lin. 24 suggererem ut loco vocum « coniugalis amoris » po-
natur vox « coniugii », maxime ratione verborum quae sequuntur. Propria ratio
necessitatis fidef ex parte coniugum non est « amor » sed virtus fidelitatis coniu-
galis. Phrasis itaque sic sonaret: « Vir itaque et uxor qui foedere coniugii “iam
non sunt duo sed una caro” intima animorum atque operum coniunctione mutuum

sibi adivtorium et servitium praestant, sensumque suae unitatis expetiuntur et
semper plenius adipiscuntur. Quae intima unio ex ipsa conjugii natura plenam
conjugum fidem exigit atque indissolubilem eorum unitatem urget ».

Suggererem quoque ut in par. 62 (pag. 48, linn. 28-29) dicatut: « Talis amor
humana scil. et divina consocians, coniuges ad fidelitatern mutuam conducit »; et
in eadem par., lin. 34 dicatur: « Haec dilectio coniugum fidelitate exprimitur et
perficitur; ibidem in lin. 36 dicatur: « ... mutuum amorem significant et fovent »;
ibid. pag. 49, lin. 14 dicatur: « ... de genuini amoris dignitate ».

In par. 88, pag. 70, linn. 3.4, verba ibi allata « Caveant cives ne nimiam pote-
statem auctoritati tribuant » mihi inopportuna videntur.

In par. 91, pag. 72, lin. 28, consulerem ut omittatur vox « incessanter ».

In eadem par. et eadem pag. 72, linn. 30-31, dicerem « disponere possunt »
loco « disponunt ».

In par. 94, pag. 75, lin. 27 verba « etiam ipsis fortunis » sine aliquo explica-
tivo addito non videntur prudentia. Quid hic intelligitur per « fortuna »? an « su-
petflua »? an « vitae vel statui necessaria »?

Verba in fine par. 98, pag. 78, linn. 17-19: « ... firmiter dicimus ... ab illa
illatam » vix omnimode certa sunt.

In par. 106, pag. 83, linn. 35-38 omittantur vel cortigantur verba: « Hoe
facientes ... Domini suscipiatur ». Dant sensum cuiusdam aeternae salutis uni-
versalis.

6

Exc.mus P. D. HADRIANUS DJAJASEPOETRA
Archiepiscopus Djakartanus

Venerabiles Patres et Adstantes carissinii,

Loquor nomine conferentiae 30 episcoporum Indonesiae et quidem
de cap. I: De dignitate matrimonii et familiae fovenda.

Apno praeterito, in discussione nostra super schema Voti de Matri-
monii Sactamento, quod iam non pertinet ad materiam Concilii, atten-
tionem vesttam rogavi pro formis matrimonii, quae inveniuntur in
campis culturae non-occidentalis, sicut in patria mea, Indonesia, vel
etiam in Africa, Pakistan, India, China, etc, Ad quod paululum clarifi-
candum allegavi verba cuiusdam mulieris Pakistanae ad homines occi-
dentales. Quae verba sunt haec: « Vos matrimonium contrahitis, guia
amatis; Nos amamus, g#iz4 matrimonio sumus coniuncti ».

Sub hoc speciali aspectu perlegi caput de matrimonio et familia. Re-
dactores huius textus procul dubio sese abstinere voluerunt a conceptu
et forma matrimonii nimis occidentalibus. Tamen fatendum est, eos
imprimis evolutionem in occidente prae oculis habuisse.

In nostris et in aliis regionibus adhuc apud multos praevalet forma
matrimonii, ubi non amor personalis inter virum et mulierem, sed pro-

positum familiam condendi in societate ad matrimonium impellit. Pri-
mum quod in matrimonio intenditur est, ut familia constituatur et ita
stitps perpetuetur. Et praecise hoc propositum ducit ad verum amorem
vel saltem ad fidem mutuam et stabilem inter virum et mulierem. Ne
nimis facile dicamus, Patres venerabiles, hanc formam matrimonii brevi
tempore exstinctam iri et ideo a nobis negligi posse. Non sumus pro-
phetae, ne quidem in rebus evolutionis socialis.

Difficile mihi manet, nostras formas matrimonii in textu hoc reco-
gnoscere. Fateri autem debeo, non tam facile esse indicare, ubi et quo-
modo praecise haec nostra idea in textu actuali, qui bene compositus
est, inserenda sit. Puto quod fieri potest in duobus locis, nempe:

1. n. 61, pag. 47, lin. 16, ubi post verba « amore autem coniugali »
addi potest: « qui vel ad legitimam unionem conducit vel ex eorum
proposito familiam condendi emergit eoque nutritur ».

2. n. 62, pag. 48, lin. 22, post verba « magni faciunt » addi potest:
« Hic autem amor aeque aestimandus est, inquantum ad matrimonium
ducit, per quod et perficitur, ac inquantum ofitur ex matrimonio ipso,
quod primarie initur ad familiam condendam et stirpem perpetuandam ».

Confidimus, subcommissionem, quae curam specialem huius textus
habet, meliorem forsan et elegantiorem concordantiam cum textu fa-
cere posse.

De cetero, hoc caput nobis valde placet. In comparatione cum textu
priore schema notabiliter emendatum est et laudem nostram sane me-
retur, Dixi. Gratias.

7

Exc.mus P. D. FRANCISCUS TOMASEK
Episcopus tit. Butiensis, adm. ap. s. p. Pragensis

Venerabiles Patres et omnes praesentes,

Loquor nomine 40 episcoporum, praecipue ex Furopa, Africa et
America Latina, ad cap. I « De dignitate matrimonii et familiae »,
art. 63: de matrimonii fecunditate.

Pluries iam in Sacro hoc Concilio notatum est egestatem, famem
et ignorantiam in amplissimis regionibus orbis longe lateque diffusas
esse. In talibus luctuosis rerum adiunctis quam plurimae familiae gra-
vissima damna patiuntur, in materiali et spirituali suo progressu magna
ex parte impeditae.

Sed neque ditiores « evolutae », uti dicuntur, nationes huiusmodi
diflicultatum penitus expertes sunt. Haud enim ignorare possumus etiam

in istis regionibus duos vel tres liberos in familia saepe saepius totum
decus vitae (italice «livello di vita ») notabiliter imminuere. Neque
vero effugit nos tales familias quoad oeconomicas conditiones vitae multo
inferiores apparetre respectu illarum, quae sine prole sunt, vel persona-
rum, quae sine matrimonio caelibes vivunt.

Experientia teste, huiusmodi demissae conditiones ulteriora socialis
vitae mala generant, quibus nec gubernia Status neque variae beneficae
consociationes congrua remedia afferre valent.

Sic igitur, sicuti patet, grave et arduum nostrae aetatis problema
ortum est, a cuius efficaci et tempestiva solutione plurimarum animarum
tota temporalis atque aeterna salus dependet.

Magna igitur argumenti istius gravitate inspecta, liceat mihi, Patres
Conciliares, aliqua concreta maioris momenti media proponere, quae,
sicuti spero, saltem aliquo modo ad quaestionem solvendam conferre
possunt.

Unusquisque nostrum profecto meminit quantas sollicitudines Sa-
crum hoc Concilium de luctuosa pauperum familiarum conditione ma-
nifestaverit. Istae familiae sunt, sine ulla distinctione nationis, coloris,
religionis vera spes humani generis et ipsius sanctae Ecclesiae.

Quam ob rem, ut deploratae hae condiciones in melius mutentur,
necessarium mihi esse videtur, statim ac nulla interiecta mora, vastum
promovere internationale programma succursus in re oeconomica, mo-
rali et informationum, adhibitis ad finem hunc sive Organisatione Na-
tionum Unitarum sive mediis mercaturac mundialis sive optimi syste-
matis pecuniarum ad longum tempus creditarum (italice « credito a lunga
scadenza »).

In hac maximi momenti re aliqua conamina variis in nationibus iam
feliciter suscepta esse probe novimus. Sed in praesentibus rerum adiunc-
tis quam maxime necessarfum est, ut hujusmodi saluberrima incepta
motusque coordinentur atque arctissime inter se uniantur. Exoptata haec
unio absque ullo dubio optime responderet iustis exigentiis tum Ec-
clesiae tum totius hodierni consortii nationum, quae per tot tantaque
mirabilia communicationis instrumenta inter se coniunctae sunt.

Huius internationalis programma ante omnia activa promovendum
esset participatione guberniorum, institutionum socialium et corporatio-
num industrialiumque, et quidem uti diximus, ope pecuniae ad longum
tempus creditae. Hac in re Mundialis argentaria (italice « Banca mon-
diale ») utillimum quoad pecuniae elargitionem atque organisationem
servitium praestare posset ...

In problemate hoc considerando prae oculis habeamus oportet iuve-
nes coniuges non eleemosynis sed mutua pecunia (italice « prestito »)

indigere, ut digna habitacula pro familiis suis aedificare possint. Et hac
in re insistentes, haud silentio praeterire possumus, materiales, in qui-
bus familiae vivunt, conditiones, etiam in futuras generationes quam
maximum influxum exercere.

Congrua, de qua locutus sum, organisatio, vastum ¢ampum actionis
in favorem familiarum toto in mundo habere potest et sub hoc respeciu
opportune complet alias organisationes internationales, sicut v. g. Cari-
tatem et Crucem rubram Internationalem.

Per pecuniae creditae abundantem usum, per fructus internationalis
catalogi mercium (italice « catalogo campionario »), per mandata requi-
rendum, per ephemerides imaginibus illustratas atque per editiones libro-
rum christianis ideis imbutorum, oeconomice fundare necnon iustis
ideis illustrare posset rationem vitae dignae personis humanis vicesimi
saeculi.

Concludo. Quam ob rem liceat mihi huic Sacro Concilio proponere,
ut adhaesionem suam declaret concordi actioni singulorum hominum,
coetuum, guberniorum, religiosarum societatum, internationalium orga-
nisationum, corporationum industrialium et commercialium, quae media
viresque suas uniant ad internationalem organisationem creandam pro
fovenda familiarum vita, in profundis illuminatisque persuasionibus
fundata.

Hoc modo Concilium in clariorem lucem proferet atque universo
mundo simul demonstrabit, viribus unitis omnium hominum bonae vo-
luntatis, pracsentem populationis explosionem dominari, plurimas inter
nationes atque politicas ideologias separationis parietes destrui, multas
naturalium divitiarum fontes, per modernam scientiam et technicam
apertas aequiore modo distribui posse, ita ut communis humanae culturae
thesaurus futuris generationibus integer transmittatur, in Ecclesiae et
totius consortii nationum maius bonum.

Apud nos in hac re elaboratum habemus programma « Familia »
nuncupatum, quod modestum quoddam conamen constituit, multae uti-
litatis ad exoptatam internationalem organisationem creandam pro re-
sponsabili atque vere illuminata vita in familia fovenda.

Notandum esse insuper censeo, memoratum hoc programma nostrum
genuinis sanisque principiis moralibus christianis inniti, quae unica
sicuti patet ad finalem talium conatuum successum revera ducere pos-
sunt. Dixi.

In textu scripto tradito: ! Et dum illud tam vehementer a nobis optatum
programma iuvenes familias in altiore decore vitae assequendo adiuvaret, eo ipso
notabiliter simul conferret ad mundialem mercaturam efficacius provehendam.

[Subscripserunt etiam] C. Kihangire, ep. Hoima; Th. Kuba, ep. Mahagi;
M. Ntuyahaga, ep. Bujumbura; N, Elko, ep. Pittsburgensis Ruthenotum; A. Robo-
recli, ep. Saskatoon Ucrainorum; J. Nkongolo, ep. Luebo; H. Bednorz; R. Po-
bofny, ep. tit. Neilensis; P. Brezanoczy, ep. tit. Rotariensis; E. Nécsey, ep. adm.
ap.; B. Echeverria, ep. Ambato; Fr. Zak, ep. Sankt Polkten; A. Lazik, ep. tit, Appia;
P. Arnetié, ep. Sebenik; Dante Battaglictini, ep. Khulna; F. M. Schmide; P. Hoang;
Ph. Cété, ep. Siichow; N. Laudadio; P. Binh, arch. Saigon; A. Jacq, ep. tit. Ce-
rasa; P. Guichet, vic. ap. Guilbert Islands; R. Kérautret, ep. Angouléme; A. Sape-
lak; F. 5. Benitez; R. Arrieta L. Van Peteghem; P. Salmon; P. Hnilica; M. Rus-
nack; H. Theissing, aux. Berlin; R. Graber, ep. Regensburg; J. Hiltl, aux. Regens-
burg; J. Neuhdusler, aux. Miinchen,

8
Exc.mus P. D. FRANCISCUS M. DA SILVA

Archiepiscopus Bracharensis

Venerabiles Patres,

Animadversiones quas ad II partem constitutionis pastoralis de Eec-
clesia in mundo buius temporis breviter audeo proponere, quattuor sunt,

Animadversio prima et positiva. Ante omnia mihi videtur dicendum
quod textus generatim loquendo placet. Rationes: nam inter alia, digna
notatu: «) positive exhortat « christifideles, ut, aeterna a mutabilibus
formis decernentes, bona familiae, tum propriae vitae testimonio tum
concordi actione cum hominibus bonae voluntatis, diligenter promo-
veant »; b) etiam positive exhortat ut foveantur « varia opera, praeser-
tim familiarum consociationes, juvenes ipsosque coniuges, praecipue
recens matrimonio iunctos, doctrina et actione confirmare eosque ad
vitam socialem, ecclesiasticam atque apostolicam formare satagent »;
c) sciens autem « coniuges saepe multis et gravibus praepediri difficul-
tatibus oeconomicis, soctalibus, psychologicis, civilibus aliisque, quibus
permanentibus amor coniugalis, in sua integritate et harmonia difficulter
excoli posse » — his non obstantibus, non renuit abortum et infantici-
dium, verbis clarissimis, condemnare, uti fas crat.

Secunda animadversio. Attamen — veniendo nunc ad imperfec-
tiora — etiam mihi expositio videtur forte aliquantulum diffusa, uti
pluries notatum est. Ideoque, ut bene, clare et prompte omnibus pate-
fiat sensus FEcclesiae de quaestionibus agitatis, optata seu sententiae
pressis verbis redactae desiderantur.

Hoc praecipue requirendum est cum agitut de doctrina matrimonii;
ne possibilis interpretatio vaga, sit origo erroris. Hac ratione, minus
mihi placet modus dicendi pag. 49, n. 63, linn. 39 ss., sic sonans:

« Sciunt coniuges, in familia condenda et ducenda, non ad arbitrium
suum procedere sibi licere, sed conscientia se regi debere quae lege Dei
recte informetur, necnon suum esse prolis numerum secundum Dei dona
verique amoris indicationem determinare. Qua in re iugi vigilantia et
docilitate erga Deum, communi consilio atque conatu prudens iudicium
sibi efformabunt, intendentes salutem mentis et corporis, dighoscentes
temporum et status vitae conditiones tum paedagogicas tum oeconomi-
cas, ac denique rationem servantes boni ipsius familiae, societatis tempo-
ralis et Ecclesiae necessitatum ».

Certo certius haec pericopa, quamvis modo obscuro, tamen doctri-
nam veram continet. Nam, iuxta textum, voluntas contugum Deo legi-
busque naturalibus submitti debet. Attamen, modo quo sonat pericopa,
subiectivismum sapit. Hoc autem, mea humili opinione, vitandum est;
forte, utendo verbis a Pio XI in Casti Connubii et a Pio XII pedetentim
adhibitis, res magis clare pateret ac sine possibili ambiguitate.

Tertia animadversio. Ad n. 74, pag. 57, linn. 5 ss. in quibus legitur:
« Experientia enim constat non raro oppositionem, immo quandam dis-
sensionem evenisse inter modum cogitandi dogmaticum Ecclesiae et scien-
tiarum progressum, vel etiam inter applicationes doctrinae moralis chri-
stianae et aliquas postulationes hominis huius tempotis »: ad hoc, mihi
videtur dicendum quod iste modus loquendi moderari debet, ne oppo-
sitio ut vera interpretetur. Nosttum enim non est, sed historiae, talia
iudicia proferre. Et, ad quid — quaero — tam frequens confessio pu-
blica culparum quae, si sunt, nec Ecclesiae qua tali, nec nobis persona-
liter imputandae sunt?

Quarta animadversio. Ad n. 101, pag. 80, linn. 23 ss., ubi, agendo
de obiectione conscientiae in casu belli, legitur: « Insupet, in hodietnis
adiunctis sat conveniens videtur ut leges « positive » eos respiciant qui ...
ex conscientia servitium militare ... recusent »: adiungatur hoc incisum:
«ut leges positive quantum fieri potest et bonum commune sinat,
eos ... » etc. Ratio: propter difficultates et falsas interpretationes vitan-
das quae in hac materia facile oriri possunt. Praeterea, videtur ansam
dare peticuloso subiectivismo.

Demum, cum in capite tertio de re oeconomica agitur, mihi videtur
quod, ad instar coronae, pro rebus ibi tam dilucide assertis, obliviscenda
non est sententia Domini: « Quid prodest homini si mundum universum
lucretur, animae vero suae dettimentum patiatur? », Nam positioc Do-
mini et Ecclesiae coram mundo immutabilis est: ergo eadem heri, hodie
et cras. Progressus in hac re tantum datur in accidentalibus. Dixi.

9
Exc.mus P. D. REMIGIUS IOSEPH DE ROO

Episcopus Victoriensis in Insula Vancouver

Omnes in Christo Fratres,

De amore coningali, sub n. 62, quasdam observationes submitto’;
non tantum in nomine proptio loquor, sed nomine plurimorum laico-
rum coniugatorum e regione canadensi quos de hac materia consultavi,
Subscripserunt etiam 33 episcopi.

In solutione huius maximi momenti problematis populus christianus
integer responsionem afferre debet. Sensus fidelium etenim non tantum-
modo in quaestionibus dogmaticis sed etiam in quaestionibus de vita
morali munus proprium habet...}

Mundus universus ad studium nostrum circa problemata de vita fa-
miliarum oculos convertit. Hoc phaenomenon chatismaticum est necnon
et optima occasio positive promovendi sanctitatem coniugalem.

Textus® placet iuxta modum fantum.t

En quod laici praesertim exspectant: ut Sacra Synodus 1. agnoscat
dona et indoles proptria vocationis eorum quae de facto vocatio maioris
numeti hominum constituit, et 2. ut eos impellat ad alacriter progre-
diendum ad pleniorem et magis ecclesialem vitam coniugalem in hoc Ec-
clesiae renovationis tempore. Ad hunc duplicem finem assequendum
nonnhe oporteret nos magno animo a praeoccupatione nimia de periculis
et abusibus semper possibilibus ..." desistere? Nonne melius esset insi-
stere in visionem positivam divitiarum amoris humani et in culmina
quae per gratiam attingere potest?

In schemate nostro elementa doctrinalia et valores inveniuntur quae
sine dubio laici magni facient. Sed °® si desideria quae optimi’ laici nobis
expresserunt consideramus, credo quod circa multa adhuc frustrabuntur,

Percipiunt etenim laici unionem coniugalem adaequate aestimari non
posse nisi habeatur clara conscientia facti scil. quod carnalis unio sese
sublimat® in communione aligua omnino typica totius personae bu-
manae.

Matrimonium ad procreationem ordinari recte docet visio classica;
sed adhuc perficienda videtur. Optandum est ut dualismum adhuc fre-
quens hac in materia praetergrediamur. Ne obliviscamur procreatio-
nem ..."" non tantum requirere ut parentes sint auctores vitae physicae

sed etiam ut sint fons amoris pro tota familia, fons quae nunquam exsic-

cari debet. Hoc obtineri nequit sine indeficiente in omnibus ambitibus
vitae illorum generositate. Generositas autem illa non acquiritur una
vice pro semper, sed quotidie sese renovat et alit secundum necessitates
et circumstantias vitae concretae.

Repetitio affectionis et devotionis actuum, quasi sacramentum est
illius vocationis quia illam insimul significat et nutrit. Est etiam con-
ditio sine qua non qualitatis amoris coniugalis.

Istum vel illum actum amoris coniugalis praeter integrum vitae fa-
milialis cotidianae contextum considerare, est de facto realitati contra-
dicere. Nam illi actus amoris coniugalis proprii inseruntur in aliquo
complexu extra quem veram et plenam significationem habere nequeunt.
No#n agitur de sola procreatione.” Definiti ergo non possunt a sola attrac-
tione physica nec contineri in ambitu solius voluptatis. Matrimonium
christianum utique vocatio est, vocatio ad perfectionem ut consortes
quaetendam, nec in alio contextu videri oportet.”

Sponsi testificant amorem coniugalem experientiam spiritualem valde
profundam pro semetipsis constituere. Ibi intuitionem eximiam defini-
tionis propriae, significationis mutuae et communionis amborum in uni-
tate infrangibili, experiuntur. Mysteriosam finalitatem vitae communis
insimul cum nexibus quibus Deo creatori uniuntur quasi synthetice per-
cipiunt. Modo fere experimentali communiant amori Dei et mediante
actionis propriae modo intuitivo intelligunt Deum esse fontem vitae et
felicitatis. Nam in fide percipiunt se cum Verbo divino ..." collaborare,
se Corpus Christi dilatare membra sua illi dando, se etiam per sacra-
mentum matrimonii, per operationes creatrices et vitam liturgicam fami-
liae, instrumenta constitul redemptionis humanitatis et progressus uni-
versi ...*

Functio illa creatrix amoris coniugalis etiam extra domum exercetur.
Coniuges qui familia sua plene et efficaciter serviunt, una cum aliis spon-
sis communitatem temporalem integralem aedificant in qua homines finem
proprium melius consequi possunt. Familia amore contugali aedificata
testimonium fermentumque in ambitu sociali est, quo gaudium et feli-
citas irradiantur.

Nec possumus oblivisci unionem illam in remedium multiforme verti
posse, specialiter quando animae prostratae sunt, quando unus ex con-
iunctis difficultate aliqua maxima laborat, quando domus serenitate pro
bono puerorum tam necessaria caret. Non enim, quando de unione con-
iugali est quaestio, de solis parentibus agitur sed etiam de pueris. Amot
coniugalis constanter in pueros effluit sicut et in omnes qui domi inter-
sunt. Experientia pastorali patet.

En rationes quaedam cur sponsis christianis nunquam petmittitur a

praxi cotidiana incrementoque amoris coniugalis authentici recedere ...",
Et ideo attentio nostra pastoralis circa amorem conjugalem non tantum
ipsam Ecclesiam sed etiam integram societatem humanam attingit ,.."

Concludo. Sacra Synodus opus redemptionis totius humanitatis adiu-
vat quando de positivo amoris coniugalis valore tractat. Etenim nunquam
tam necessaria mundo fuit agnitio propositi divini quo homo amore crea-
tori divino associatur et sic dignitatem suam detegit ..."

Nonne a doctrina illa inspirabitur et ducetur propagatio institutionum
spiritualitatis coniugalis, sic dictae « Christian family movement »,
« Equipes de foyers », etc.” quas hodie laetanter agnoscimus?

- Nonne doctrina illa in totius Ecclesiae conscientia necnon et in
mundo ¥ maiorem aestimationem authentici amoris coniugalis suscitabit?

Emendationes secretario tradam® Gratias. Dixi.

In textu scripto tradito: ! Textus placet iuxta modum. 2 (cf. const.
de Ecclesia n. 12). 3 Schema. * deest. ¥ amotis coniugalis.
¢ Attamen. 7 deest. ¥ superat. ® totiusque exsistentiae.
¥ istam. 1 deest. 2 debet. B cuius incarnatio totum mundum
ad Patrem trahit. ¥ Unicum divinum propositum transformationem uni-
versi materialis et spiritualis, humanitatem ad Deum in Christo dirigendo, perfi-
cere intendit. Christus hodie humanitatem salvandam initialiter in domus chri-
stiani intimitate invenit. ¥ Normae arbitrariae e considerationibus externis
sumptae in hac materia parvi valoris videntur.  Tn hac materia gravissima
clarae legislationis necessitatem patvi facete non volumus. Sed hae leges indispen-
sabiles non debent impedire plenam amoris christiani coniugalis promotionem sub
omnibus aspectibus suis. Insistere debent in valores peculiares et redemptrices
amoris. T « Creavit Deus hominem ad imaginem suam, ad imaginem Dei
creavit illum, masculum et feminam creavit eos; benedixitque illis Deus et ait:
crescite et multiplicamini et replete terram et sublicite eam » (Gen. 1, 27-28).
B deest. ¥ deest. ® Pag. 48, n. 62, linn. 19-21: Ex textibus Sacrae
Scripturae hic allatis qualitates amoris coniugalis non sunt tantum castitas et unitas,
sed etiam gaudium, generositas, fecunditas, misericordia, etc. Hic invenitur quae-
dam tendentia restringendi aspectus in ambitu moralistica.

Ibidew, lin, 30: Non tantum « officia et sacrificia pervadit » amor sed omnes
manifestationes vitae coniugalis.

Ibidens, linn. 34-37: Actus coniugales non solum howesti sunt, sed sunt sancti
quia ipsum Christi amorem exprimunt.

Hic desideratur quoque definitic magis positiva et biblica fidelitatis coniuga-
lis; hic videtur quod tantummodo in sensu canonico intelligitur.

Et in lin. 41, loco « officia » desideratur verbum « vocationem ».

Pag. 49, n. 62, linn, 3-6: Ex lege sua et non ad solam aestimationem magnam
mundi debet amor coniugalis honestate irradiare, et coniuges impellere ad actionem
socialem.

Ibidem, linn. 15-16; Sapit pracoccupationem nimis motalisticam, v. g. verba
utens « castitatis cultu »; « honestis sponsalibus »; « legitimas nuptias » etc.

Haec videtur esse tentatio aliqua totius paragraphi.
Lin. 10: Tollantur verba « etiam spiritualem » ne videtur dicere quod aliquae
vocationes christianae non sint spirituales.

[Subscripserunt etiam] Baudoux Maurice, arch. Saint Boniface; Carter Alexan-
der, ep. Sault Sainte Marie; Charbonneau Paul, ep. Hull; Decosse Aimé, ep. Gra-
velbourg; De Roo Remi, ep. Victoria; Doyle Wilfrid, ep. Nelson; Flahiff George,
arch. Winnipeg; Frenette, Emilien, ep. Saint Jér8me; Hermaniuk Maxim, arch.
Winnipeg degli Ucraini; Klein Francis, ep. Saskatoon; Leverman Alfred, ep.
Saint John; MacEachern Malcom, ep. Chatlottetown; ('Neill Michael, arch. Re-
gina; Power William, ep. Antigonish; Roborecki Andrew, ep. Saskatoon degli
Ucraini; Blais Leo, ep. tit. Geron; Hacault Antoine, ep. tit. Media; Hayes fames,
ep. tit. Reperi; Levesque Louis, arch. tit. Egnazia; Nelligan Chatles L., ep. tit.
Fenice; Proulx Adolphe, ep. tit. Missua; Wilhelm Joseph, ep. tit. Saccea; Windle
Joseph, ep. tit. Uzita; Gerin Marcel, prael. Choluteca; Courtemanche Firmin, ep.
Fort Jameson; Prevost Joseph, ep. tit. Ammaedara; Bokenfohr John, ep. Kim-
betley; Deschamps Gerard, praef. ap. Daru; Gallagher Norman, ep. tit, Adraso;
Coderre Gerard M., ep. S. Jean de Québec; Caza Percival, ep. tit. Albule; Weber
Jérome, abb. null. St. Peter - Miinster; Webster Benjamin, ep. Peterborough;
Couturier Gerard, ep. Hauterive.

10

Exc.mus P. D. IOSEPH URTASUN
Archiepiscopus Avenionensis

Patres venerabiles,

Hoc caput optima principia continet. Non videtur tamen sufficienter
respondere exspectationi hominum huius temporis quos volumus alloqui.
Sicut optanda sunt unitas maior redactionis cum aliis capitibus et stylus
magis directus.

In meliorem ac acutiorem formam, in materia tanti momenti, affir-
mentut tres praecipuae considerationes ...":

1. Amor coniugalis, matrimonium et familia maximam venerationem
requirunt ab omnibus et ubique, praesertim hodierno tempore.

Etenim, nulla datur humana relatio interpersonalis quae tam sacrum
ac privilegiatum characterem habeat, sicut ista relatio inter vitum et mu-
lierem, qua inchoatur et perficitur familiae aedificatio. Relatio illa pro-
prium habet valorem ex semetipsa: non solum respectu propagationis
speciei, sed ad profectum proprium personarum viri et mulieris, sicut
ad eorum maturitatem. '

Huius relationis qualitas a nulla auctoritate publica aut privata lae-
datur, Immo ab omnibus defendatur atque roboretur.,



CONGREGATIO GENERALIS CXXXIX 79

Familiae communitas constituit essentiale et primarium bonum tam
pro membris suls quam pro totius civitatis bono communi.

2. Haec duo summi momenti et fundamentalis valoris quoad matri-
monium et familiam affirmentur; ius ac personalis libertas. Salventur et
promoveantur, quasi per mutuum pactum inter Ecclesiam et hodiernum
mundum firmandum:

a) Tus et protectio iuniorum ad educationem quae deceat. Haec
non turbetur aut « conditionata » videatur commercialisatione erotismi,
nec petpetua excitatione ad vitium. (Quod notatur speciatim in utbibus
universitatum, in officinis et in locis recreationis aut oftii, scil. montibus,
littoribus maris).

b) Libertas iuvenum in prudenti electione comparis quocum voca-
tio ad matrimonium impleatur, secandum Dei voluntatem suique proprii
cordis inclinationem. Libertas etiam pro iis qui caelibatum tam conse-
cratum quam non consecratum servare intendunt.

¢) Libertas pro sponsis sese pracparandi ad vitam matrimonialem,
opportuno tempore, per sufficiens spatium, efficacibus mediis (Iibris, con-
ferentiis, filmibus, etc.}, necnon decursu studiorum — quae valent prae-
cipue pro feminis.

d) Personalis libertas, seu actus humanus plene voluntarius in
eliciendo matrimonii iureiurando, aut in rationabili voto procreationis,
defendatur adversus perturbationes systematicas opinionis publicae, aut
adversus pressuras quae proveniunt ex parte Status, aut ex oeconomicis
eversionibus, aut ex penuria domorum, aut ex impossibilitate emigrandi.

e} Libertas tandem servetur pro parentibus qui, anteriore et supe-
tiore iure, primariam et continuam habent educationis responsabilitatem:
libertas conscientiae et cultus, libertas eligendi media ad petfectiorem
promotionem progeniei suae in societate.

3 et ultimo. Ad vitam humanam tuendam et familiae amorem pro-
movendum, nova instituetur actio in omnibus campis vitae socialis ac
politicae, necnon in moribus et legibus. A christianis innovetur, viribus
etiam coniunctis cum omnibus bonae voluntatis hominibus, tanquam
urgens huius generationis pugna ad novas familias condendas: ex humili
amicorum associatione usque ad « culmen » internationalium institu-
tionum. Instauretur quoad demographicas, oeconomicas, culturales, so-
ciales conditiones ordo novus: ad salubres habitationes aedificandas et
subsidia proportionate distribuenda secundum vitales necessitates; ad se-
curitatem atque efficacem mutuam collabotationem instituendas respectu
periculorum seu inopihatorum eventuum; ad publicam moralitatem de-
fendendam, quae apta videatur ad vitam individuorum — etiam nondum

natorum — tuendam, ad firmandam dignitatem feminarum ac puerorum,
ad defendendos sensus sacros amoris coniugalis ac parentalis.

Dum de his tribus bonis praeclarissimis tractat — nempe maioris ve-
nerationis, tutioris libertatis ac melioris ordinis instaurandi —, Ecclesia
catholica proptios limites non excedit: quasi carnem suam nutrit et fo-
vet, dum « Ecclesias velut domesticas » aedificat per sacramentum et
doctrinam matrimonii christiani. Loquens in nomine Christi, simul cum
hodierne mundo, de praesenti et de futuro, humanae conditionis et vitae
curam gerit.

Nos, plures episcopi Galliae, trademus in scriptis emendationes circa
numeros schematis ad complendum pariter et contrahendum, vitando
repetitiones. Dixi.

In textu scripto tradito. ' 1. Maxima veneratio ab omnibus habeatur erga
amorem coniugalem, matrimonium atque familiam. 2. Libertas undique in hodierno
mundo promoveatur, praesertim in hac nostra quaestione de matrimonio et fa-
milia. 3. Ad vitam humanam tuendam et amorem familiatem promovendum, actio
communis foveatur inter Ecclesiam et coaetaneos nostros.

Animadversiones additae:

Per totam praesentem constitutionem elucenda inter Ecclesiam et hodiernum
mundum solidaritas proponitur,

Unde, ad caput nostrum quod aitinet, de dignitate matrimonii et familiae,
adhibeatur explanatio ad duas propositiones:

Ecclesia et hodiernus mundus de momento gquaestionis et in aliquibus punctis
de germana matrimonii necnon familiae natura plene consentiunt.

Ad promovendam in favorem familiae meliorem lucem, Ecclesia affert specifi-
cam dotem et actionem.

De germana natura et de fundamentali matrimonii et familiage momento, mo-
tibus, scriptis et legibus nostro tempore amplissime disputatur. Nihilominus in ali-
quibus firmis punctis omnes bonae voluntatis homines consentiune, Cum quibus
evidenter convenit Ecclesia. Sic firmatur hodiernis diebus quod:

1. Viri cum muliere anio seu copulatio specifica et propria humana qualitate
gaudet. A quacumgue alia apud alias species copula distinctione clara viget.

In ea enim adnotantur: dignitas humanae personaze, praesertim mulieris et
pueti; mutui consensus responsabilitas; magnus in utriusque mente et corpore in-
fluxus; plerisque casibus, absgue dubio, iter novum et mutata vita.

Si licet comparare fugitivo et instinctuali animalium concursioni, quantis et
numeris differentiis humana unio signatur.

2. Huic consortii bumani dignitati, aliae specificae wnotae consonant, scil.:
libertas, seu ex utraque parte in electione et consensu voluntarium; fides, quamvis
confusa, certa: mutui iuramenti lucida conscientia aliqua obligationum et ligaminis
perceptio erga comparem eiusque futuram vitam; communis in consequentias as-
sumendas responsabilitas, notabiliter ad prolem sedulo educandam.

3. His tanti momenti iuramentis ipsae personae certe obligantur. Sed eodem
tempore guasi sociale pactum concluditur. Matrimoniali contractu etenim, communi
opinione omnium civium necnon religiosa saepe fide, aliquo et diverso modo fota
ligatur societas.

E nova familia constituta, mutuo sponsorum et susceptae prolis amore, quasi
communis stirpis membrorum responsabilitas oritur. In hoc conveniunt cuiusque
gentis mobiles traditiones, simul ac hodierna huius problematis conscientia. Nostris
enim tutbatis temporibus eminet et resurgit coaevum civium solidaritas atque di-
versatum generationum soliditas.

4, Matrimonio ens novum constituitur, scil. familiare ens. Anterioritate et
propria dignitate praecellit ens istud quamcumgue socialem tutelam et quoscumque
modos politici convictus: ad modum praecellentis personae humanae.

A positiva lege aut publici gubernatoris dispositione non immediate pendet.
Pro sui ductus regimine coniuges et parentes propria conscientia et libera electione
— quasi hon scripta lege — fruuntur.

Otdinatae communitatis testimonium a multis hodiernis vel fere ab omnibus
hic recognoscitur. Quantum enim valet familisze, et praesertim sponsae matris le-
galis status, tantum firmata videtur civitas.

5. Humanae consenguinitatis fraternitatisque conscientia ex hac intima spon-
sorum coniunctione atque parentum filiorumque amore, tanquam a primaria fonte
oritur. Constanti animo et benevolenti corde texuntur civilia ligamenta ac pacis
proposita.

Multiplicatis ergo filis et uvnitis viribus, quamquam passim tumultuose aut
cruciamento, communitatis ac convictus fundamenta roborantur,

6. Cuiusque personae temporalis vitq procurefur; tam legitima parentum ambi-
tione quam iuvenum impetu. Ita, familiari impulsu, totus populus et speciatim civi-
tatis moderatores sedulo excitantur ad temporale regimen omnibus aspectibus com-
putandum, oeconomice, sociali, culturali ac politico modo.

Prospectivae melioris mundi praemonitioni, propria familiae expansione et pet-
sonalis commodi studio unusquisque sponte cooperat; tam parentes pro filiils quam
ipsi filii, una cum adultis et aliis filiorum filiarumque comparibus.

Quo perpetuo dynamismo, recente conditis familiis quotidie renovato, omnia
civitatis problemata redintegrantur: sanitas corporis et mentis tam privatim quam
publice promovenda; cultura atque omnimoda educatio acquirenda; oceconomicae
ad dignam cuiusque vitam necessitates adipiscendae; privatae publicaeque libertatis
exercitium fovendum; omnia quae ad condendam personalitatem pertinent pro-
curanda.

7. Unde praesentis generationis commune ac essentiale propositum eluctatur,
scil.: hodierni mundi emendatio et ad meliorem futurorum sponsorum fortunam
renovatio.

Novae etenim tam materialis quam spiritualis vitae condiciones ob omnibus
et ubique exspectantur quae, post tantas mutationes, technicos et sociales progres-
sus, iniqua bella faustasque restaurationes, demographica explosiope signatas, ma-
gis ac magis aequitati et lustitiae consentaneae patentur,

Spe illa laborantur parentes pro filiis. Similiter pro semetipsis iuvenes, prae-
sertim qui de futura suae familise condicione universitaiis studiis praeoccupantur.

Sed, quicumgue cives, ex omni horizonte oriendi, in hoc omnes consentiunt; nam
de suae prolis simul ac totius humanae familiae sorte evidenter agitur.

Ad talia tantaque proposita, tota anima et cooperativa voluntate consentit
et applaudit Eeclesia.

* &% %

Oportet adhuc ut declaret Ecclesia quali dote ac specifica actione, in promo-
vendo meliori matrimonii ac familiae statu cooperate intendit.

Duplici respectu, scil. doctrina propria et speciali actione, in favorem matrimo-
nii et familiae militant christiani.

1. Sacramento matrimonii Deo coniuncti, ac totius catholicae fidei professione
illuminati, Supremo Creatoris ordini a Redemptore novibus dotibus aucto, adhae-
rent christiani omnes, et imprimis christiani sponsi.

Inalienabili iure ac responsabilitate fruitur unaquague persona — tam mulier
quam vir — libertate status vitae eligendi, et ad sic electam vitam facultate socil
sibi proponendi, Quam libertatem proponere et defendere omnimodo intendunt
fideles.

Mutuo consensu sacramentalis gratia provocatur et totius vitae fide alitur.
Quam petennem fruitionem contra guascumque adversitates exemplis actuosis-
que adinmentis intendunt similiter proponere et defendere,

Ad suum coniugem adiuvandum utrique sponsi se vovent: ut, mediatione
coniugalis et parentalis amoris, plenitudo acquiratur aetatis et perfectionis, ad
instar Christi et Ecclesiae confunctionis. Quem sublimem finem non possunt humi-
liter assequi, quin cum aliis familiis, viribus unitis, militent.

Denique tandem Ecclesiae ac simul humanae civitatis angmentum sacro iura-
mento sibi proponunt. Itaque suo testimonio ac sua vita mundo proponitur a chri-
stianis sponsis.

2. Coningalitatis exemplar et sollicitatio proponitur mundo. Honesto etenim
et sacro amore humana amplectatur sexualitas; ad sponsorum spirituale et corpo-
rale beneficium ordinatur harmonia et pace.

Ad mutui adiutorii assumenda munera virtus ac ingenium acuirur generosa
foecunditate et educativa responsabilitate simul ac proni ducuntur parentes ad
fructuosam cum aliis adultis cooperationem.

Interne habitu familiae, quae tanquam « familiaris Ecclesia » matrimonio sa-
cramentali constituitur, fidei, spei, caritatis, orationis et quasi publici cultus quoti-
diana exercitia ducuntur, quae omnes habiliores reddit ad servitium Ecclesiae et
civitatis; quoram convictus familia seipsa vitale semen constituit.

3. Paternitali functione christiani sponsi deputantur perfectae cum unica Dei
Paternitate consociationi, Quae divina paternitas unicuique filiorum suam vitam
tradendo, totius humanae familiae bonum ac prosperitatem universali amore in-
tendit et prosequitur,.

Unica actione et unico impulsu itaque christiani sponsi, regnum Dei promo-
vendo, familise propriae eademque voluntate societatis harmoniosum auctum pro-
curant.

Testimonio Encyclicarum S. Pontificum litterarum et huius nostri schematis,
socialis vitae perfectio a qualitate participantium necnon perfectione institutionum
quae ab eis animantur maxime pendet. Ad hoc christiana et familiaris educatio
tendit ut, semina fraternitatis, praecellentes personae ac familiae prodeantur.



CONGREGATIO GENERALIS CXXXIX 83

Dum multiplicans hominum filios humana paternitas operatores societatis per-
ficit, potentia christianismi influxus cum viribus fraternae indolis civinm maximum
adiutorium affert.

4. Actuosa parventum participatione ad res publicas gerendas, ptaesertim in
campo educationis, virtutum omnium — imprimis lustitize et caritatis — mutua
aemulatione exercitia prosequuntut.

Quoniam omnia parentes ad mentem Dei ptimi Donatoris agunt: quasi, pro-
ximi servitio, illi rationem reddituri donorum ab ipso receptorum.

Neque alium finem guem meram operis et caritatis perfectionem ad laudem
omnium Patris — quotidiano familiaris vitae et mutuae elevationis testimonio —
intendunt.

5. Maximam wuninscuiusque perfectionem intendit fota christianae fidei pro-
fessio. Quotidiana ad libertatis, obedientiae, mutui amoris, benevolentiae et fer-
ventis adiutorii exercitia in familiari convictu quasi primaria et continua schola in-
veniuntur, Quae spititualis et immediata fecunditas generosa participantium mul-
tiplicatione augetur.

Processu continuo proximorum ortus atque exitus, familiates omnes fiunt
mysterio vitae mortisque. Tta colitur aeternae cuiusque hominis fortunae conscientia
simul ac culus uniuscuiusque responsabilitas ad familiae et societatis munera im-
plenda cum maxima ingeniositate.

Exinde in patticipationem civilis vitae fit proemium communi actione familise
et ad ampliores responsabilitates acceptandas praedisponantur omnes.

Concludendurz: Maitrimonii ac familise germana natura confirmanda est simul
ac genuina Ecclesiae doctrina et actis.

Maximi momenti apparet caput istud, si respiciantur assidue hodiernze dispu-
tationes de humana sexualitate, de matrimoniali contractu et de mutua fidelitate
aut divortio, de sponsarum foecunditate et aliae scieatiarum, morum aut legum
novitates.

Pro praedicatorum, confessariorum et theologorum instructione, textus audac-
ter emendetur. Ad Summi Pontificis discretionem, eius proxima monitione de spi-
rituali ac morali coniugum vita, multa tractanda sunt. Atque, si audacia fuvatur,
postulet Sacra Synedus ut, triginta interpositis annis, renovata illustris Casti Con-
nubii proposita noviier edicantur,

Ad nos quod pertinet, habeantur in capite admonitiones et solemnes exhor-
tationes: ad omnes cuiuscumegue aetatis parentes et spansos simul ac ad omnes
cuiusque regionis et culturae homines ut copiosa et studiosa opera ad novas con-
dendas familias adiuventur iuvenes desponsati, praesectim illi et illae quae stu-
diis adhuc se dedicant; ad eosdem, ut praesentes familiaris vitae in melius quam
citius mutentur; ad quoscumque utriusque sexus cives ut, multiplicatis personarum
ac consociationum inter proximos et amicos conatibus, maxima cura vitent ne
hodietni mundi et christianae actionis spes evanescet; ad legislatores et publicae
sanitatis tutores, praesertim in novis republicis e rtutela mancipatis, ut simili
pracoccupatione praestant.

Ad praesentem matrimonii et familiae statum emendandum, in favorem no-
varum familiarum, adiumentum quam maximum afferant omnes communi hodierni
temporis mundi et Ecclesiae actioni ut temporali ac spirituali cura mundus melior
paretur.

Exc.mus P. D. IOSEPH REUSS
Episcopus tit. Sinopenus, aux. Moguntinus

Venerabiles Patres,

Qued attinet caput de dignitate matrimonii et familiae fovenda,
schema nostrum in eo laudandum est, quod momentum amotis coniu-
galis pro ipso matrimonio et etiam pro procreatione et educatione prolis
sublineatur. Laude deinde dighum est, quod schema certe difficili quidem
sed sapientissima moderatione se abstinet a specialibus problematibus
tractandis, ad quorum investigationem ipse Summus Pontifex specialem
Pontificiam Commissionem instituit.

Non habueram intentionem, hac de re plura dicere. Sed discussio
heri incepta postulat, ut aliqua verba adiciam. Ipse Summus Pontifex
specialem Pontificiam Commissionem ad ea problemata matrimonialia,
quae hodie discutiuntur, scientifice investiganda instituit. Si illa proble-
mata iam nunc tam clare soluta essent, sicut v. g. heri em.mus card. Ruf-
fini asseruit, tale mandatum Summi Pontificis difficile intellectu esset.
Em.mus card. Suenens egregio modo heri ulteriores scientificas investi-
gationes postulavit. Harum scientificarum investigationum norma — et
hoc valet a fortiori pro laboribus Pontificiac Commissionis — non potest
esse nisi veritas, quae zelo et in responsabilitate coram Deo et oratione
inquiri debet. Si Pontificia Commissio ad problemata scientifice investi-
ganda instituta est, non potest textus noster conciliaris nunc exhibere
haec problemata ut iam soluta. Ideoque certe difficilis quidem sed sa-
pientissima moderatio in textu nostro necessaria est.

Insuper laudandum est, quod hoc caput indigentiis pastoralibus satis-
facere intendit, quamquam jure dubitari potest, num modus loquendi
— non raro rhetoricus — veris indigentiis pastoralibus hodiernis sem-
per responideat. De talibus autem fusius loqui opportunum non esse
videtur. Solummodo ea dicantur, quae ad emendationem schematis ne-
cessaria esse videntur.

In textu nostro sublineatur matrimonium variis bonis ac finibus
praeditum esse. In relationibus particularibus adnexis dicitur introduc-
tionem ideae duorum principalium bonorum matrimonii uniendorum,
procreationis nempe et amoris, a Patribus semper fortius expetitam fuisse.
Amor ut bonum matrimonii tunc etiam finis mattimonii nominari potest,
si amor ut illud momentum intelligitur, quo communitas matrimonialis
constituitur, i. e. ut relatio personae ad personam et quidem talis, qualis

matrimonio propria est. Si vero amor sensu psychologico sumitur, tunc
non est finis sensu proprio, sed potius est ratio ineundi mattimonium et
virtus in matrimonio semper excolenda. Ex his inter alia sequitur amo-
rem coniugalem non posse simpliciter identificarl cum actu coniugali,
sicut etiam in textu huius schematis aliquoties fit. Amor coniugalis ad
totam vitam coningalem se extendere et omnia personare debet. Actus
coniugalis tantum uous inter alios actus amoris coniugalis esse potest
et revera actus amoris coniugalis est, si non solum communicatio mutua
corporum est, sed mutua donatio viri et uxoris, ergo mutua donatio
duarum diversi sexus personarum, quae sunt « duo in carne una » ...
Amore coniugali totam vitam matrimonialem personante illa essentialis
relatio mutua personae ad personam magis magisque in realitatem vitae
matrimonialis perducitur. Et hoc quidem fundamentaliter pro matri-
monio postulandum est, cuam matrimonii dignitas fundatur in dignitate
personae humanae. Ex dignitate personae humanae sequitur dignitatem
actus coniugalis consistere in intima coniunctione personali, quae tam-
quam actus amoris coniugalis sicut omnis genuinus amor humanus inten-
dit personam amatam et per personam amatam ultimatim tendit in Deum.
Hac intima coniunctione personali irrevocabilis consensus personalis ma-
trimonium fundans ita confirmatur, ut matrimonium suam vim funda-
mentalem suamque indissolubilitatem non amittit, si proles, saepius tam
optata, deficiat. Ex his elucet veritas illius dicti in schemate nostro, ma-
trimonium, licet in prolem ordinetur, non esse merum procreationis
institutum.

Dolendum est, quod textus nunc propositus in quadam, ut videtur,
oppositione ad textum priorem, verbo « responsabilitatis » non utitur,
e contra solummodo de « plena officii sui conscientia » ..> et de « gene-
rosa humana et christiana officii operisque conscientia » ...* loquitur. Hoc
revera dolendum est; clare enim urgeri debet responsabilitas coniugum
formans totam vitam matrimonialem. Responsabilitas urgenda est; om-
nino enim aliud est plena responsabilitate coram Deo agere quam arbi-
traric agere. Vera responsabilitas etiam generositatem includit. Respon-
sabiliter agendo homo ipsi Deo eiusque voluntati respondet.

Emendationes ex his sequentes et alias emendationes, quae neces-
sariae esse videntur, in scriptis trado. Dixi. Gratias.

In textu scripto tradito: ' (Eph. 5, 31). 2 (of. pag. 49, linn. 9s).
3 {cf. pag. 50, linn. 6s.).
Animadversiones additae:

1. N. 60 (pag. 46, lin. 21) loco « erotismo » dicatur: « sexualismo ». Ratéo:
peticulum nostri temporis non fam « erotismus » quam « sexualismus » est; in-

supet « sexualismus » semper sapit « hedonismum » et « egoismum », non ita,
saltem non eodem medo, « erotismus ».

2. N. 61 (pag. 47, linn. 11-13) loco textus « Ipse vero Deus, catitatis suae
consilio, variis bonis ac finibus mattimonium instruxit » dicatur: « Ipse Deus ut
creator generis humani auctor est matrimonii variis bonis ac finibus praediti ». Ra-
tio: textus schematis ansam praebere posset errori bona et fines matrimonii non ipsi
intrinseca, sed lege positiva, licet divina, data esse.

3. N. 61 (pag. 47, linn. 16-18) loco phrasis « Amore autem coniugali, gene-
roso atque conscio, quemadmodum extra legitimam unionem existere nequit, ani-
metur oportet ipsum institutum matrimonii, quod ad procreationem et educatio-
nem prolis ordinatur, quibus, veluti fastigio, completur et coronatur » dicatur:
« Amore autem coniugali animetur opottet ipsum institutum matrimonii, quod,
licet ad varia bona et varios fines ordinetur, procreatione et educatione prolis,
veluti fastigio, completur et coronatur ». Ratio: a) Verba « generoso atque conscio,
quemadmodum extra legitimam unionem existere nequit » omittantur, ne ansa prae-
beatur errori, quod amor coniugalis solummodo in actu coniugali verificetur.
b) Reliqua emendatio textus ex eo sequitur, quod in phrasi immediate praecedente
sermo est de variis bonis ac finibus matrimonii; textus schematis, sicuti sonat, an-
sam prachbere posset errori solam generationem prolis declarari ut finem matri-
monii et sic phrasi immediate praecedenti contradiceret.

4, N. 61 (pag. 47, lin. 21) loco « intima animotum, cotporum » dicatur: « in-
tima personarum ipsarum ». Rafio: nullo modo est adaequata ista dictio enumerans
coniunctionem <« animorum, corporum atque operum », duia ex una parte con-
functio personarum et ex altera parte coniunctio operum consideranda est.

5. N. 61 (pag. 47, linn. 23-25), phrasis « Quae intima unio, ex ipsa coniugalis
amoris natura, plenam coniugum fidem exigit atque indissolubilem eorum unitatem
urget » sic emendetur: « Quae intima unio, ex ipsa coniugalis actus natura ut mutus
duarum personarum donatione, plenam coniugum fidem exigit atque indissolubilem
eorum unitatem urget ». Rafio: illa intima unio, de qua textus schematis Ioquitur,
est (ut ex phrasi immediate praecedente patet), unio, qua vir et uxor «iam nen
sunt duo, sed una caro », ergo ipse actus coniugalis, et non amor coniugalis ge-
neratim sumptus, qui ad totam vitam coniugalem se extendere et omnia perso-
nare debet.

Plena coningum fides atque indissolubilis eorum unitas non solum ex con-
sensu matrimoniali, sed etiam ex actu coningali ideo praecise sequuntur, quia actus
coniugalis non sola communicatio mutua corporum est, sed mutua donatio dua-
Fum personarum, quae sunt « Duo in carne una » (Eph. 5, 31). Plena coniugum
fides atque eorum indissolubilis unio referuntur ad personas.

6. N. 61 (pag. 47, lin. 28 5.} loco « Sicut enim Deum olim foedere dilectionis
et fidelitatis populo suo oeccurrit, ita nunc Salvator hominum... » dicatur: « Olim
Deus foedere... occurrit ef nunc Salvator hominum... ». Ratio: hoc modo progressus
a Veteie ad Novum Testamentum clarius exprimitur. Praeterea modus loquendi
non est correspondens; analogia enim viget inter Vetus Testamentum (Deus -
Israel) et Novum Testamentum (Christus - Eeclesia).

7. N. 61 (pag. 47, lin. 33) loco «christiana ascesi» dicatur: « virtutibus
christianis ». Ratio: ipsae virtutes dirigunt et nobilitant; ascesis, exercitium, non
sufficit,

8. N. 61. {pag. 47, lin. 34) loco verbi « colit » dicatur: « suscitat ». Ratio:

clare enuntietur amorem divinum non solum nutrimentum, sed etiam fontem vir-
ginitatis esse.

9. N. 61 (pag. 48, lin. 13) in phrasi « Parentum ius procreandi prole ... »
post verbum « ius » interponatur: « cum plena responsabilitate ». Ratio: sic clarius
elucet responsabilitas parentum in oppositione ad omne dictamen auctoritatis ci-
vilis.

10. N. 62 (pag. 48, lin. 22 5.) loco verborum « Ille autem amor, utpote actus
eminenter humanus, cum in personam dirigatur » sonet textus: « Ille autem
amor, cum in actu eminenter humano in personam dirigatur... ». Ratio: ne amor
coniugalis et actus coniugalis simpliciter identificentur.

11. N. 62 {pag. 48, lin. 31s.) loco « eroticam » dicatur: « sexualem ». Ratio:
cf. emendationem 1.

12. N. 62 (pag. 48, lin, 365.) loco « significant et fovent » dicatur: « efficiunt
eique fovent ». Ratio: donatio mutwa plena, de qua textus loquitur, per actum
ordinatum coniugum habetur et non solum significatur. Ideo verbum « significant »
non sufficit.

13. N. 63 (pag. 49, lin. 95.) loco verborum « plena officii sui conscientia »
dicatur: « plena responsabilitate ». Ratio: « officii sui conscientia » non est idem
ac « responsabilitas », quo verbo textus gallicus, ex quo textus latinus translatus
est, utitur.

14. N. 63 (pag. 49, linn. 24.26) loco phrasis « Talis est matrimonii et amo-
ris coniugalis indoles, ut ex semetipsis ad prolem procreandam simul et educan-
dam ordinentur » dicatur: « Ipse Deus dicens “ Non est bonum hominem esse
solum ” (Gen. 2, 18), “ fecit hominem ab initio masculum et feminam ” (M.
19, 4). Idem Creator, volens homini participationem specialem guandam in sui
ipsius opere creativo communicare, viro et mulieri benedixit dicens: * Crescite
et multiplicamini * (Gen. 1, 28). Intima ab initio ordinatio viri mulierisque ad
invicem, ut mutue se compleant, coniungitur cum humani generis propagatione ».
Ratio: Ea quae phrasi deprimenda in lingua scholae dicuntur, per propositam
emendationem non solum verbis ex S. Scriptura desumptis dicuntur, sed etiam
confirmantur. Phrasis in schemate sequens « Unde... » organice et tamquam con-
clusio ex S. Scriptura sequitur. Insuper idea unitatis procreationis et amoris
coniugalis, cuius mentio a Patribus « semper fortius expetita fuit » (cf. pag. 103)
inculcatur, quod in phrasi deprimenda non fit.

15. N. 63 {pag. 49, lin. 27) in phrasi « Unde verus amoris coniugalis cultus
totaque vitae familiaris ratic inde oriens eo tendunt » post verbum « oriens » in-
seratum verbum « etiam », Ratio: Secundum telationem particularem haec phrasis
intendit indicationem finalitatis matrimonii et amoris coniugalis (cf. pag. 103).
Per interpositionem verbi « etiam » finis procreationis positive sublineatur et hoc
loco sufficienter indicatur etiam alios fines matrimonii existere et non ansa prae-
betur errori, Concilium Oecumenicum loqui de procreatione tamquam unico fine.

16. N. 63 (pag. 49, linn. 33-36) phrasis « Si proles, saepius tam optata, defi-
ciat, matrimonium vim suam fundamentalem suamque indissolubilitatem non amit-
tit, verum coniuges ad multiformem foecunditatem spiritualem invitat » sic emen-
detur; « Si proles, saepius tam optata, deficiat, matrimonium vim suam funda-
mentalem provenientem ex irrevocabili consensu personali et dignitate intimae
coniunctionis personalis ideoque etiam suam indissolubilitatem non amittit », Ra-
tio: verba enumerata inserantur, ut argumento confirmetur matrimonium, etiamsi

proles deficiat, non amittere vim suam fundamentalem suamque indissolubilita-
tem; insuper his verbis ostenditur, in quonam consistat illa vis fundamentalis.
Verba sequentia de foecunditate spirituali deleantur, quia illa foecunditas spiritualis
omni matrimonio competit; insuper textus schematis ansam praebere posset errori
foecunditatem spiritualem quasi compensationem pro foecunditate corporali spec-
tari posse. Textus sic emendatus etiam phrasi sequenti magis correspondet.

17. N. 63 (pag. 49, lin. 39) textus « Sciunt coniuges » sonet: « Sciznt coniuges ».
Ratio: de facto coniuges hoc non semper sciunt.

18. N. 63 {pag. 49, linn. 43-44, et pag. 50, lin. 1) phrasis « Qua in re iugi vi-
gilantia et docilitate erga Deum, communi consilio atque conatu prudens iudicium
sibi efformabunt » sic emendetur: « Qua in re coniuges vera et docili reverentia
etga Deumn atque communi consilioc prudens iudicium sibi efformabunt ». Rafio:
termini « vigilantia » necnon « conatus » in hac materia vere ambigui sunt!

19. N. 63 (pag. 50, linn. 4-7) phrasis « [ta fideles divinum consilium implen-
tes, Creatorem glorificant, seipsosque in Christo petficiunt, cum procreandi munere
generosa, humana et christiana officii onerisque conscientia funguntur » sic emen-
detur: « Ita fideles divinum consilinm implentes, creatorem glotificant, seipsosque
in Christo petficiunt, cum procreandi munere generositate, responsabilitate, hu-
mana et christiana officii onerisque conscientia funguntur ». Ratio: tum generositas
tum responsabilitas urgeri debent. Non est timendum, ne coniuges per introduc-
tionem verbi « responsabilitatis » putent sibi licentiam permitt, ut arbitrarie
agant, Omnino enim aliud est, plena responsabilitate coram Deo agere quam atbi-
tratie agere. Etiam non potest, sicut in relatione fiz, simpliciter dici tesponsabili-
tatem dirigi spiritu generositatis; econtra vera responsabilitas etiam generositatem
includit.

20. N. 63 (pag. 50, linn, 7-14) textus 2 lin. 7 « Coniuges omnes » usque ad
lin. 14 «augmentum » deleatur. Ratio: quae in hoc textu dicuntur nihil novi
enuntiant, necnon nimis rhetorice videntur.

21. N. 64 (pag. 50, linn, 40-42) textus « Facultas bumana generandi, mirabi-
liter exsuperans ea, quae in inferioribus vitae gradibus fiunt » sic emendetur:
« Sexualitas humana, essentialiter exsuperans omnem sexualitatem in inferioribus
vitae gradibus ». Ratio: facultas generandi fundatur in sexualitate. Tota sexualitas
humana et non solum facultas humana generandi essentialiter (verbum « essentia-
liter » magis sobrie ideoque magis convenienter sonat quam verbum « mirabiliter »)
exsuperat omnem sexualitatem in inferforibus vitae gradibus. Haec praevalentia
sexualitatis humanae etiam radix praevalentiae facultatis humanae generandi est.

12

Exc.mus P. D. HERBERTUS BEDNORZ
Episcopus tit. Bullensium Regionum, coad. c.i.s. Katovicensis

Venerabiles Patres,

In textu schematis, pars II, cap. I, loquitur de crisi matrimonio
familiaeque a longis annis minante. Genus vivendi hominum magis ma-
gisque industrializatum et urbanizatum non favet stabilitati matrimonii

et familiae bene ordinatae. Maxime hac crisi mulier-uxor et mater libe-
rorum tangitur. Vita efus multis et profundis permutationibus subiecta
est, non solum in oeconomiis sese evolventibus, ubi merces mariti non
sufficit ad familiam sustentandam, sed etiam in oeconomiis prosperitatis,
ubi mulieres ad laborem professionalem se astringunt ob maiorem inde-
pendentiam a marito, ob desiderium maioris consumptionis, ob lu-
xum, etc. ...

Attamen experimenta in pluribus magnisque nationibus ultimis de-
cenniis facta, dederunt hominibus persuasionem de veritate, quae ab
Ecclesia iam ab antiquissimis saeculis praedicabatur, quod opus est ma-
trimonium indissolubile et familiam, quae suas obligationes educativas
bene perficit habere. Homo enim natura sua intima « ens familiale » est.
In familia nascitur, optime physice et spiritualiter evolvitur, et quando
iam adultus est et sui iuris, solet de familia propria creanda cogitare.
Homo est « ens familiale », quia tota eius vita, non solum biologica, sed
etiam spiritualis et socialis, generatim se evolvit in situatione familiari: in
familia suae nascentiae et in familia in qua parens fit. Hic est ordo natu-
ralis vitae humanae a quo nullus se seiungere debet. Experimenta socia-
lia, quae ut basim amorem, sic dictum liberum inter virum et mulierem,
et non matrimonialem familiaremque habent, nullum effectum stabilem
in vita humana secumferunt, sed totam vitam socialem in anarchiam
conducunt. Haec est res maximi momenti, quae saepe saepius in toto
otbe terrarum non tantum catholico sed etiam atheistico et laicistico
nostris temporibus recognoscitur. Bonum commune totius societatis hu-
manae exigitur, ut familia ipsa melius quam hodie officio educationis
exsequatur.

Attamen conditiones vitae praesentis societatis humanae hoc non
favent. Proh dolor! videmus hodie familiam fere ubique fortem tenden-
tiam ostendere, transferendi istud grave offictum, i. e. prolis educationem
in alios ¢. g. in scholam, Ecclesiam, organisationes sociales.

Sed familia bene ' debet educatrix filiorum esse, specialiter tempore
praescholari, quando proles adhuc non frequentat scholam, sed in familia
manet et vivit. Fundamenta fortis personalitatis humanae tunc i fami-
lia et * a familia ponuntur. Ecclesia libenter laborem istum adiuvat, v. g.
per dispensationem sacramentorum poenitentiae et Eucharistiae pueris
ad usum rationis pervenientibus. Tempestiva acceptatio istorum sacra-
mentorum habetur tamquam coronatio aetatis praescholaris liberorum.
Deinceps familia debet omnibus cum institutionibus curam educationis
habentibus intime collaborare, praesertim cum schola et cum Ecclesia,
ut puer quam longius cum familia ligatus remaneat. Communis oratio
familialis, quam nostris temporibus pater Payton e Congregatione S. Cru-

cis saepe saepiusque in suis cruciatibus sublineat, familiam intrinsece con-
firmat ita, ut liberi in familiam libenter revertuntur. Nullibi melius se
sentiunt, quam in bona christianaque familia.

Homo enim « ens familiale » est.

In art. 61 de obligationibus parentum erga proprios filios et vice
versa loquitur. Et hoc placet; sed parvum eodem loco de societate lar-
giore et superiore familiae dicitur, i, e. de societate tam ecclesiastica,
quam civili, quae debet relationes inter parentes et filios ac inter filios
erga parentes faciliores melioresque reddere. Debemus enim recogno-
scere familiam munus educationis adimplere non posse si mater laborans
maiorem partem diei extra domum remanet. Hoc in casu communitas
superior familiae debet auxilium praebere ita, ut conditiones vitae paren-
tum hoc modo construantur, ut pater et mater plene officio paedagogico
satisfacere possint. Vere esset quaedam crudelis iniuria solum de paren-
tum obligationibus educativis loqui, nulla facta idque expressa, longio-
rique mentione supra id, quod Status et Ecclesia familiam adiuvare de-
bent per creationem talium conditionum vitae, ut parentes suis diffici-
libus officiis satisfacere possint.

Concludens propono sequentia:

1. in art. 61 schematis notionem hominis tamquam « entis fami-
lialis » introducere.

2. Parentes praemonere, ne obligationem educationis liberorum
in alios nimis velociter transferrent.

3. In familia communem orationem liberorum parentumaque’
favere.

4. Meliores conditiones oeconomicas et sociales creare, praeset-
tim pro matre, ut familia melius et facilius obligationes liberorum edu-
cationis adimplere possit. Dixi. Gratias.

In textu scripto tradito: ! plene. % deest. 3 deest.

13

Exc.mus P. D. FRANCISCUS VON STRENG
Episcopus Basileensis et Luganensis

Textum legit exc.mus P. D. Toannes Baptista Przyklenk, ep. Ianua-
riensis, qui admonet: Venerabiles Patres, perantiquam et illustrem sedem
Basileensem et Luganensem non quidem occupo, sed novissimam Ianua-

riensem. Attamen, debita cum venia em.mi moderatoris, vobis legam
interventionem venerandi antistitis Basileensis ob rationes pastorales
ex heri absentis.

Venerabiles Patres,

Sane iustum ' est, quod schema quaestionem de abortu non praeter-
mittit. Etenim apud perplures populos, praesertim cultiores quos vocant,
crimen abortus, post divortiorum diluvium, in subiecta materia, locum
fere principem inter delicta nefanda tenet. Unde schema nostrum, haud
secus ac Pius XI in Litt. Enc. Casti connubii, absque ulla tergiversatione
clare enuntiet, quid FEcclesia hac de re sentiat. Ecclesia, dialogi cum
mundo moderno cupida, in hoc schemate optimam habet occasionem
nitide exponendi suam de abortu sententiam ...

In pag. 50, n. 64, linn. 29-31, quaestio tamen magis leviter tangitur
quam lucide exponitur. Immo, ni fallor, ita exponitur, ut brevitas clari-
tati nocere videatur. Defectus claritatis haud parvum secum fert pericu-
lum false sentiendi de abortu. Supponere licet verbo abortus in loco
significari omnem et quamlibet vitac prolis, in sinu materno recondi-
tae ... >, directam necem. In theologia morali haec notio (qua etiam cra-
niotomia etc. comprehenduntur) post memoratas Pii XTI Litteras Ency-
clicas absque dubio ius civitatis habeat oportet ... Aequum non est abor-
tus notionem in ordine morali restringere ad solam ciectionem foetus qui
nondum extra uterum vivere potest, uti adhuc apud guosdam auctores
catholicos fit. Unde crimen abortus habetur in omni et qualibet vitae
prolis genitae necdum natae directa nece sive® destructione.

Attamen, alius est modus loquendi theologicus inter catholicos,
alius plerumque in mundo huius temporis inter medicos, immo apud
vulgum ...°. Codices civiles passim poena non plectunt quamlibet vitae
prolis genitae necdum natae directam destructionem, sed eam tantum
quae absque sic dictis indicationibus praesertim medicis, facta est. Sic
saepenumero apud ipsos catholicos idea erronea invaluisse videtur cti-
men abortus hon esse nisi directam vitae prolis genitae necdum natae
necem, indicationibus sive medicis sive aliis lege civili admissis destitu-
tam. Sane error funestus et lamentabilis est. Insuper plerumque apud
medicos vox abortus non adhibetur nisi ad significandam illam vitae
prolis, in sinu materno reconditae, destructionem civiliter criminosam.
Alia forma perimendae vitae nondum natae ab iis simpliciter praegna-
tionis interruptio appellari solet. Eam legitimam seu iuxta leges civiles
generatim habent; iustam seu iuxta fus civile declarant; eamque citra
poenam et proinde undequaque iustificatam proclamant.

Utique, quasi inter parentheses addere libet in bonorum medicorum

honorem, iuxta medicinae cultores vere peritos numerum indicationum
olim titulo medicinae {requentium nunc fere ad nihil redactum esse.
Attamen in materia abortus discrepantia inter modos loquendi nostrum
et mundi negari nequit.

Ne quis, rebus sic stantibus, de sententia Ecclesiae anceps maneat,
ne quis propositionem in schemate prostantem, nempe « abortus vero
(ait schema) quo innocenti vita imiuste aufertur, necnon infanticidium
nefanda sunt crimina », detorquere possit, perinde ac si esset abortus
seu quaedam directa vitae prolis genitae necdum natae destructio qua
innocenti vita iuste aufertur, sequentem textum propono: « abortus
vero seu omnis et quaevis vitae prolis genitae necdum natae directa
destructio, necnon infanticidium nefanda sunt crimina ». Dixi. Gratias.

In textu scripto tradito: ' gratum., 2 Tuvat citare Pii XI textum quem
non legam, sed commoditatis causa affero: « Sed aliud etiam ... gravissimum com-
memorandum est facinus, quo vitae prolis in sinu materno reconditae attentatur.
Id autem permissum volunt alii et matris patrisve beneplacito relictum; alii tamen
illicitum dicunt, nisi pergraves accedant causae, quas medicae, socialis, eugenicae
indicationis nomine appellant. Hi omnes quod ad poenales reipublicae leges atti-
net, quibus genitae necdum natae prolis peremptio prohibetur, exigunt, ut quam
singuli, alii aliam, defendunt indicationem, eandem etiam leges publicae agnoscant
et ab omni poena liberam declarent... Quod vero attinet ad “indicationem medicam
et therapeuticam”...: ... quae possit unquam causa valere ad ullo modo excusan-
dam directam innocentis necem?... necessitatibus, quibus eae (i. e. sociales et euge-
nicae indicationes) innituntur, per occisionem innocentium providere velle abso-
num est praeceptoque divino contrarium, apostolicis etiam verbis promulgato: Non

esse facienda mala ut eveniant bona »: A.A.S., 22 (1930), pp. 562-564. 3 (seu
genitae necdum natae). " (cf. J. PiLz, Abtreibung, in: Lexikon fiir Theologie
und Kirche I, col. 96). ¥ sen. ¢ Libet adducere (non autem legere)

textum in DTC I, col. 2647: « Observons... C’est I'avortement que I'on appelle
médical, lequel est accepté par la législation civile comme par 'opinion ».

Animadversiones additae;

Ad pag. 49, n. 62, lin. 13 ss. Schema habet: « Curandum quoque est ut iuve-
nes suo tempore apte de amoris dignitate, munere et opere, potissimum in siou
ipsius familiae, instruantur et, castitatis cultu instituti, convenienti aetate ab ho-
nestis sponsalibus ad legitimas nuptias transite possint ».

Contra textum exceptionem moveo. 1) Textus sic sonat, perinde ac si omnes
iuvenes de amoris dignitate etc. instruendi non sint nisi in ordine ad matrimonium
ineundum. Quid dicatur de ceteris, bonae quidem voluntatis amplectendi vitam
caclibem? 2) Textus non satisfacit realitati. Etenim iuvenes experiuntur inclina-
tionem et amoris impetus, initio magis generales erga aliquam personam sibi cir-
cumstantiis copiunctam, puta etga magistrum vel magistram, deinde magis parti-
culares erga concretam plerumque alterius sexus personam. Quas vires naturae ne
parvipendant, apte edoceantur; agitur reapse de dono Dei quod tamen in vasis

fictilibus portatur. Discant has vires recte aestimare, rite moderari, haud dilapi-
date, donec Deum sequaniur vocantem ad capessendum vitae statum sive matri-
monialem sive caelibem. Unde sequens proponitur textus: « Curandum quoque est
ut iuvenes suo tempore apte de amoris dignitate, munere et opere, potissimum in
sinu ipsius familize, instruantur. Tunc ediscant amoris inclinationem impetusque
quos, annis pubertatis advenientibus et progredientibus, imo e corde prorumpere
sentiunt, tamquam Dei donum recte aestimare, vires istas naturales rite moderati
nec ullo modo dissipare, ita ut, castitatis cultu instituti, convenienti aetate Deum
possint sequi vocantem ad vitae statum generose capessendum sive matrimonialem
sive, propter regnum caelorum, caelibem ».

Pag. 50, n. 63, linn. 8-14. 1) Schema, 1. ¢., babet: « Coniuges omnes qui tali
modo muneri sibi a Deo commisso satisfaciunt, aestimationem ommnium revera me-
rentur ». Ni fallor, huic laudi hic non est locus, Sermo enim est de coniugibus qui
officia sibi propria implent. Propono igitur, ut loco laudis dicatur: « Coniuges
omnes qui tali modo muneri sibi a Deo commisso satisfaciunt, coram omnibus

testimonium dant rectae qua affecti sunt erga officia matrimonii socialia habi-
tudinis ».

2} Schema pergit: « Quos inter peculiari modo memorandi sunt illi qui, di-
vinze Providentiae confidentes, prudenti communique consilio, magno animo pro-
lem congruenter educandam etiam numerosiorem suscipiunt ». Hi coniuges qui,
divinae Providentize confidentes, re familiari per excellentiam professionalem et
domesticam rite dilatata, debitum excedunt, quatenus corde magnanimo curas prolis
numerosioris et vitae et congruae educationis suscipere non dubitent, [sude illa
cumulentur. Unde propono, ut dicatur: « Quos inter peculiari modo aestimationem
omnium merentur ili qui, divinae Providentiae confidentes, re familiari per excel-
lentiam professionalem et domesticam rite dilatata, debitum excedunt, quatenus
corde magnanimo, prudenti communique consilio, curas prolis numerosioris et
vitae et congruae educationis suscipere non dubitent ».

3) Deinde schema pronuntiat: « Qui omnes, affectu compari, mente consimili
et mutua sanctitate adunati, suo quisque modo conferunt ad mundi ornatum et
Ecclesiae angmentum ». Quid sibi velit illud « mutua sanctitate », et praesertim
illud « ad mundi ornatum »? Etiam versiones ostendunt rem vix posse concipi
nec rite intellegi. Unde propono, ut dicatur: « Qui omnes... mente consimili et
geminata sanctitate adunati, suo quisque modo conferunt ad bonum societatis hu-
manae, ad prosperitatem patriae et Ecclesize augmentum ».

4) Postremo liceat suggerere additionem quandam. Constat inter populos prae-
sertim maioris quae dicitur culturae seu cultus, affectum rectum nobilemque erga
prolem etiam numerosiorem haud adeo florere. Unde expedit, quod hic affectus
omni cum sapientia et assiduitate colatur. Textus proinde addatur: « Ceterum ab-
sonum non est laudibus afferre rectum nobilemque affectum inter populos prae-
sertim maioris qui appellatur cultus impensius nutriendum quo in prolem etiam
numerosiorem penerose amplexandam animi feruntur » (Gerade in den Kultur-
Lindern ist die Kinderfreudigkeit entschieden und weise zu pflegen und verdient
echtes Lob).

Exc.mus P. D. IGNATIUS M. DE ORBEGOZO Y GOICOECHEA
Episcopus tit. Ariassensis, prael. null. Yauyoseunsis

Venerabiles Patres,

Necessarfum existimo aliquas animadversiones exponere circa doc-
trinam contentam in cap. I partis II nostri schematis, ubi agitur « De
dignitate matrimonii et familiae fovenda ».

I. Et imprimis dolendum est quod in hoc capite non exponuntur
logicae consequentiae quae promanant e constitutione dogmatica de Ec-
clesia, praesertim ex eius cap. V « De universali vocatione ad sanctita-
tem in Ecclesia ». Magno cum gaudio nos praedicamus quod omnes qui
efformant populum Dei, sive clerici sive laici, vocantur ad sanctitatem,
et quidem non ad sanctitatem secundi ordinis relate ad religiosos, sed
ad perfectionem caritatis. Ad adiuvandos igitur fideles, ut in sua vita
ad sanctitatem pervenire possint, necessarium est ut ipsis ostendamus
quomodo in diversis vitae adiunctis, in cotidiano labore, in matrimonio
et in familia, ad sanctitatem tendere debeant.

Titulus nostri schematis est: « De Ecclesia in mundo huius tempo-
ris », et ideo quaerere possumus: quid Fcclesia mundo dicere debet
circa matrimonium? Quod est festimonium ab Ecclesiae membris prae-
bendum circa matrimonium? Et responsum hoc est: matrimonium est
schola sanctitatis, est vocario pro multis ad obtinendam perfectionem
caritatis. Sed hoc, proh dolor! in schemate clare non apparet.

I1. Nunc vero agere etiam volo de aliquibus verbis n. 63, quae qui-
dem vera sunt si recte intelligantur, at vero hodiernis in adiunctis ansam
praebere possunt erroneis et gravissimis interpretationibus; legimus enim
n. 63: « Matrimonium autem licet in prolem ordinetur, non est merum
procreationis institutum; sed natura foederis indissolubilis inter per-
sonas bonumdque prolis exigunt, ut mutuus etiam coniugum amor recto
ordine proficiat et maturescat ».

Si hic textus significat procreationem non esse finem unicum, hoc est
omnino evidens. Si vero intenditur tuitio pacis interioris illorum coniu-
gum qui, sancte et recte matrimonio utentes, filios habere non possunt,
tunc talia verba sunt innecessaria, quia numquam coniuges, si aliquam
christianam formationem habeant, propter hanc causam pacem intetio-
rem amittunt, At vero, si id quod intenditur est proclamatio radicalis
acqualitatis inter fines matrimonii — et contextus huic interpretationi

favere videtur — tunc quidem haec verba habent rationem essendi,
cum qua tamen ratione minime concordo.

Ecclesia traditionaliter docuit exsistentiam horum duorum finium,
sed unum vocare voluit finem primarium, alterum vero secundarium.
Dicitur autem hic finis secundarius, non quia parvipendatur, cum re
vera nobilissimus sit, sed tantummodo propter eius ordinationem ad
finem primarium. Et censeo quod nos acceptare debemus talem ordinem
esse sanctum et sapientem, quia conjuges veluti manu ducit ad perfec-
tum et efficax exercitium vocationis divinae ...!

III. Dicitur praeterea in n. 63 quod coniugum est prolis numerum
determinare. Sed quo modo? Quo criterio? Quae elementa doctrinalia
efformare debent illud quod vocatur « prudens iudicium », vel illam
« conscientiam recte efformatam », fuxta quae procedendum est?

Responsum in ipso schemate invenimus: illa criteria seu elementa
doctrinalia sunt voluntas Dei vivi et humana prudentia. Coniuges qui-
dem facile invenire possunt humanam prudentiam — propter rationes
salutis, commoditatis, educationis, etc. —, sed, quaero, poteruntne tam
facile dignoscere voluntatem Dei, quae postulat orationem, sacrificium,
fiduciam in divino adiutorio, abnegationem et Crucem?

Meo iudicio, haec verba schematis ansam praebere possunt multis
anxietatibus et, praeterea, sensim sine sensu coniuges ducent ad morali-
tatem « minimalisticam » et casuisticam, quam nos merito reiicimus, quia
inducere nolumus fratres nostros laicos, qui una nobiscum populum
Dei efformant, ad vivendum in ipso limite, quem practergredi non licet,
sed iis e contra ostendere volumus viam ad sanctitatem et perfectionem
ducentermn.

IV. Legimus etiam in schemate paucissima verba laudatoria pro iis
qui prolem numerosiorem habent, dicitur enim: « ... peculiari modo
memorandi sunt illi qui, divinae Providentiae confidentes, magno animo
prolem congruenter educandam suscipiunt » ...>. Hoc quidem non suf-
ficit! Et hoc fere nullum solacium afferre poterit incomprehensioni in
qua vivunt multi ex istis coniugibus, qui quidem vere exemplares dici
debent. Quia, non sine dolore hoc dico, multi sunt qui cotidie pati
debent compassionem et despectionem — et quandoque etiam inurbani-
tatem — aliorum coniugum qui paucos filios habent. Et hoc etiam in
locis catholicis! Post breve tempus, illi qui hactenus habebantur tam-
quam coniuges heroici, debebunt occultare suos filios — si plures quam
duo sint —, nisi velint publice ostendere id quod a multis consideratur
verecundum signum suae irresponsabilitatis vel effrenatae luxuriae.

V. Praetetea dicitur in schemate quod, ad statuendum numerum filio-

rum, coniuges prae oculis habere debent condiciones oeconomicas et
bonum societatis temporalis ...>. Hic cavendum est, Fratres carissimi,
ne Sacrosanctum Concilium a multis considerari possit tamquam instru-
mentum amplificationis illius « propaganda », quam nonnullae nationes
faciunt, ut in aliis nationibus, praesertim ex Asia, Africa et America
latina, instauretur strictissima regulatio nativitatum, seu « birth control »,
Haud semel cogitare possumus quod talis « propaganda » non est ho-
nesta, et oritur ex spiritu nationalistico vel ratiale. Solutio problematum
non residet in deminutione nativitatum, sed in meliore distributione
divitiarum inter filios humanae familiae. Multis in nationibus adsunt
hodie ingentes divitiae naturales, quibus nemo utitut, dum aliae natio-
nes penuria laborant. Ideo vox Concilii alte proclamet necessitatem
motus migtatorii, postulet Concilium ut nationes quae divitias habent
migratores excipiant cum caritate et sine iniusta discriminatione.

V1. Tribuat nobis Deus ut, hac hora, simus valde cauti et prudentes.
Ne velimus ante tempus provocare iudicium quod habebit multas et
gravissimas consequentias, circa quaestionem nondum satis ponderatam.
Voluit Romanus Pontifex sibi reservare iudicium ultimum circa hanc
difficilem quaestionem, et voluit quoque ut res tota perpenderetur a
Commissione peritorum in hac re. Cur ergo haec quaestio includi debet
in discussione nostri schematis?

Si tamen expedit ut includatur, postulo ut hoc caput reficiatur, osten-
dendo matrimonium esse veram vocationem ad perfectionem caritatis
obtinendam, et vitando pericula confusionis et moralitatis minimalisticae,
quae ex actuali redactione oriri possunt. Dixi. Gratias.

In textu scripto tradito: ' Citare hic volo verba notissima Sacrae Scripturae,
quae in libro Tobiae legimus. Dicit enim archangelus Raphaél Tobiae iuniori: « Audi
me, et ostendam tibi qui sunt quibus praevalere potest daemonium. Hi namque
qui coniugium ita suscipiunt, ut Deum a se et a sua mente excludant, et suae libi-
dini ita vacent, sicut equus et mulus, guibus non est intellectus... Tu autem cum
accepetis eam (uxorem), per tres dies continens esto ab ea, et nihil aliud, nisi ora-
tionibus vacabis cum ea... Transacta autem tertia nocte, accipies virginem cum
timore Domini, amore filiorum magis quam libidine ductus, ut in semine Abrahae
benedictionem in filiis consequaris » (6, 16-22). ? (n. 63, pag. 50, linn, 9-11).
¥ (n. 63, pag. 50, linn, 3-4).

Excmus P. D. Ioannes Kror, arch. Philadelphiensis Latinorum,
Ss. Concilii subsecretarius:

Communico exitum suffragationum in hac congregatione habitarum.

Suffragatio 1, seu 335:

Praesentes votantes . . . . . . . . . 2178
Dixerunt placet . . . . . . . . . . 2172
non placet . . . . .o 5
placet iuxta modum, ergo nullum .o 1

Suffragatio 2, seu 336:

Praesentes votantes . . . . . ., . . ., 2175
Dixerunt place:r . . . . . . . . . . 1989
non placet . . . . - 185
placet iuxta modum, ergo nullum .o 1

Suffragatio 3, seu 337:

Praesentes votantes . . . . . . . . . 2176
Dixerunt placer . . . . . . . . . . 2163
nown placet . . . . . . . . . 13

Suffragatio 4, seu 338:

Praesentes votantes . . . . . . . . . 2170
Dixerunt placet . . . . . . . . . . 2137

non placer . . . . . . . . . 32
Votum nullum . . . . . . . . . . 1

Suffragatio 5, seu 339:

Praesentes votantes . . . . . . . . . 2.147
Dixerunt placet . . . . . . . . . . 2137

non placet . . . . . . . . . 9
Votum nullum . . . . . . . . . . 1

Moderator: Proxima congregatio erit cras, hora nona.

Em.mus P. D. Eucenius card. TisSeranT: Reponatur Sacrosanc-
tum Evangelium.



